
Ҳафта аввалида Олий Мажлис 
ҚОнунчилик палатасидаги 
сиёсий партияларнинг фракция­
ларида бир ҚОнун лОйиҲаси 
МуҲОкаМадан ўтказилди. ўша 
куннинг ўзида лОйиҲанинг 
айриМ тафсилОтлари ижтиМОий 
тарМОҚларда эълОн Қилинди, Ҳар 
хил МунОсабатлар, баъзи Меъёрлар 
бўйича турли талҚинлар берилди. 
жаМОатчиликда парлаМент, сиёсий 
институтлар фаОлиятига ҚизиҚиш 
Ортиб бОраётганига ҚувОнарли 
ҲОл, ўзига хОс ютуҚ, деб Қараш 
тўғри бўлади. 3

4саЌифа

УНи 
асРаГаН 
ŒЗиНи 
асРаЙДи

бир неча кун олдин тўрт йилликнинг яна бир нуфузли 
мусобақаларидан бири Осиё ўйинларига старт берилди. 
Мезбон хитойнинг ханчжоу шаҳри. Қитъанинг 45 давла­
тидан келган 12 минг 417 нафар спортчи 40 га яқин спорт 
тури бўйича беллашувларни бошлаб юборишди. ўзбеки­
стон спорт делегациясидан жой олган 370 нафардан ортиқ 
спортчи 38 спорт тури бўйича қитъа ўйинларида совринли 
ўринлар учун курашга киришган.

Ҳар куни шода­шода медаллар ўз эгаларини топмоқда. 
айни вақтда қадар умумжамоа ҳисобида мезбонлар яққол 
пешқадам. иккинчи ва учинчи ўринларни корея респуб­
ликаси ва япония жамоалари банд этган. ўзбекистонлик 
спортчилар эса умумий ҳисобда 21 та медални қўлга ки­
ритишган, шу сабабли жамоа тўртинчи ўринда бормоқда. 

Энг яхши натижа 5-ўрин
бундан тўрт йил олдин индонезиянинг жакарта шаҳри­

да бўлиб ўтган охирги Осиё ўйинларида ўзбекистон деле­
гацияси 21 та олтин, 24 та кумуш ва 25 та бронза, жами 

70 та медални қўлга киритганди. Мазкур турнирда вакил­
ларимиз 45 давлат орасида умумжамоа ҳисобида бешинчи 
ўриндан жой олганди.

Мусобақада етти бор қатнашган спортчиларимиз турли 
йилларда ҳар хил ўринларни банд этган. бироқ, шу кунга 
қадар жамоавий ҳисобдаги энг яхши натижа бешинчи ўрин 
бўлиб қолмоқда.

Бу ҳали ҳаммаси Эмас
хитой мезбонлик қилаётган навбатдаги Осиё ўйинлари­

нинг учинчи кунги баҳслари ўз якунига етди. айни вақт­
да қадар делегациямиз вакиллари дзюдо, академик эшкак 
эшиш, қиличбозлик каби турларидан медалларни жамға­
ришга муваффақ бўлишди. Ҳали спортчиларимиз яққол 
фаворит бўлган миллий кураш ва бокс спорт турлари бўй­
ича асосий беллашувлар олдинда.

шунингдек, мусобақа ғолиблиги учун асосий даъво­
гар ҳисобланган ўзбекистон футбол терма жамоаси ҳам ўз 
юришини давом эттирмоқда.

Маълумот учун, ўзбек кураши Осиё ўйинлари дастурига 
2006 йил Қадар пойтахти доҳа шаҳрида бўлиб ўтган Осиё ўй­
инларида киритилган эди. жакартада ўтган охирги ўйинларда 
вакилларимиз миллий кураш бўйича 6 та олтин, 2 та кумуш ва 
4 та бронза медали соҳибига айланишган. бокс спорт турида 
эса 5 та олтин ва 2 та кумуш медаль қўлга киритилган.

демак, юқори натижалар кутишга асосимиз ҳам, ҳаққи­
миз ҳам бор. 

жамшид амиров.

Президент шавкат мирзиёев 
раислигида 26 сентябрь куни 
маҳаллабай ишлаш тизимини яна-
да кучайтириш чора-тадбирлари 
муҳокамаси юзасидан видеосе-
лектор йиғилиши ўтказилди.

Мамлакатимизда барча ижтимо­
ий­иқтисодий дастурлар аҳоли тала­
бидан келиб чиқиб, жойларда амалга 
оширилмоқда. бунинг учун маҳалла­
ларга кўплаб ваколатлар, ташкилий 
ва молиявий имкониятлар берилди. 
Маҳалла раиси, ҳоким ёрдамчиси, хо­
тин­қизлар фаоли, ёшлар етакчиси 
ҳамда профилактика инспекторидан 
иборат “бешлик тизими” ташкил этил­
ди. 

лекин уларнинг ўзаро мувофиқ 
ишлашида камчиликлар, жуда кўп 
такрорланишлар бор. ижтимоий мақ­
саддаги маблағлар баъзан самарасиз 
йўналтирилаяпти. эҳтиёжманд аҳоли­
нинг масаласини ҳал қилиш вилоят ва 
республика идорасига боғланиб қол­
ган. Маҳалла ходимлари фаолиятини 
баҳолаш мезони йўқ. уларнинг кўп 
вақти “қоғоз тўлдириш” ва мажлис­
ларга кетаяпти.

йиғилишда шу каби камчиликлар 
таҳлил қилиниб, тизимни такомил­
лаштириш ва самарадорлигини оши­
риш бўйича янги ёндашувлар белги­
ланди.

унга кўра, энди маҳалла бошқару­
вига солиқчи ва ижтимоий хизмат хо­
дими ҳам қўшилиб, “маҳалла еттили­
ги” бўлади.

эҳтиёжманд аҳолини рўйхатга ки­
ритиш, моддий ёрдам, субсидия ва 
кредит ажратиш каби 70 дан ортиқ 
масалалар, туман ва вилоят идорала­
рига чиқмасдан, маҳалланинг ўзида 
жамоавий ҳал қилинади. шунингдек, 
бандлик, тадбиркорлик ва касана­
чилик жамғармалари маблағлари ҳар 
бир маҳаллага тақсимлаб берилади. 

Маҳаллада қулай ва электрон иш 
юритиш йўлга қўйилади. амалдаги 
учта платформа – “Онлайн маҳалла”, 
“хотин­қизлар”, “ёшлар портали” ўза­
ро интеграция қилиниб, ягона тизимда 
мужассамлаштирилади. 

“Маҳалла еттилиги” ишини муво­
фиқлаштиришда маҳалла раислари­
нинг ваколатлари кенгайтирилади. 
жумладан, улар ҳоким ёрдамчиси, 
ёшлар етакчиси, хотин­қизлар фаоли, 
профилактика инспектори, солиқчи ва 
ижтимоий ходимни рағбатлантириш 
ёки интизомий жазо қўллаш бўйича 
тақдимнома киритиш ваколатига эга 
бўлади.

шулардан келиб чиқиб, мутасадди­
ларга “маҳалла еттилиги”нинг вазифа­
ларини аниқ белгилаш ва фаолиятини 
тўғри йўналтириш бўйича кўрсатма­
лар берилди. ижтимоий лойиҳаларга 
илмий ва нодавлат ташкилотларни 
ҳам жалб қилиш муҳимлиги айтилди. 

йиғилишда маҳалла тизимини та­
комиллаштиришнинг ташкилий чо­
ралари ҳам белгиланди. хусусан, 
маҳаллаларни ривожлантириш ва қўл­
лаб­қувватлаш бўйича республика, 
вилоят ва туман (шаҳар) кенгашлари 
жорий этилади. республика кенгаши­
га – бош вазир, ҳудудий кенгашлар­
га эса ҳокимлар раҳбарлик қилади. 
кенгашлар “маҳалла еттилиги” қўйган 
масалаларга ечим топади, молиявий 
манбаларини ҳал қилиб беради.

Масъулларга муҳокамада билди­
рилган барча таклифларни инобатга 
олган ҳолда, соҳанинг ташкилий ту­
зилмаси, ваколатлари ва молиялашти­
риш манбалари кўрсатилган ҳужжат 
лойиҳаси ишлаб чиқиш топширилди.

– биз фаолиятимизнинг биринчи 
кунларидан ҳамма ишни маҳаллада, 
халқимиз билан биргаликда ташкил 
қилиб келаяпмиз. бу тизимни босқич­
ма­босқич ривожлантирдик. энди 
яна қўшимча куч, имкониятлар бери­
ляпти. бу ҳам ваколат, ҳам масъули­
ят дегани. Маҳаллалар – давлатимиз­
нинг энг катта замини, – деди шавкат 
 Мирзиёев.

йиғилиш сўнггида вазирлар ва ҳо­
кимлар, жойлардан маҳалла раислари 
ушбу йўналишда амалга оширилаёт­
ган ишлар ва янги топшириқлардан 
келиб чиқиб келгусидаги иш режала­
ри бўйича ахборот берди.

president.uz

МАҲАллА тИзИМИНИ ЯНАдА 
КУЧАЙтИрИШ МАсАлАлАрИ 

МУҲОКАМА ҚИлИНдИ



— бМтнинг олий минбарида бугун 
дунёда геосиёсий зиддиятлар фонида 
сайёрамизда тинчлик ва барқарорликни 
таъминлаш, давлатлар ўртасидаги ўза­
ро ҳамкорлик ҳамда ишончни тиклаш­
га қаратилган муҳим даъватлар янгра­
ди. Мамлакатимиз етакчисининг ўзбек 
тилидаги нутқи ва ундаги мазмунли, 
ўринли ҳамда айни пайтда зарур бўлган 
таклифлар ҳар бир ватандошимизга ғу­
рур бағишлаши шубҳасиз.

давлатимиз раҳбари таъкидлагани­

дек, аҳолисининг деярли ярми ёш авлод 
вакиллари бўлган Марказий Осиё учун 
ёшлар ва уларнинг салоҳиятини рўёбга 
чиқариш масаласи, айниқса, долзарб 
аҳамиятга эга. ушбу соҳада ҳамкорлик­
ни кучайтириш мақсадида яқинда мин­
тақамиз давлатлари томонидан ёшлар 
сиёсатининг умумий йўналишлари 
ҳақидаги битим имзоланди.

айни пайтда минтақа мамлакатлари 
бирлашган Миллатлар ташкилоти ва 
унинг ихтисослашган тузилмалари би­
лан самарали ҳамкорлик ўрнатиш, бо­
шқа минтақаларнинг илғор тажриба ва 
ютуқларини ўрганишдан манфаатдор 
экани қайд этилди.

шу муносабат билан бирлаш­
ган Миллатлар ташкилоти ҳузури­
да Марказий Осиё ёшларини ривож­
лантиришга кўмаклашиш бўйича ишчи 
гуруҳ ташкил қилиш таклиф этилди. 
унинг доирасида “Марказий Осиё 
ёшларининг кун тартиби – 2030” да­
стурини ишлаб чиқиш мақсадга муво­
фиқлигига алоҳида урғу берилди.

тан олиш керак, яқин ўтмишимиз­
даги баъзи воқеалар яқин қўшнилар 
ўртасидаги тушунарсиз ҳамда ўринсиз 
адоватни юзага келтирди. собиқ тузум 
таъсиридан чиқолмаган авлод вакилла­
ри ўз ҳаракатларини тўғри, деб баҳола­
ди. ваҳоланки, биз барчамиз оға­ини­
ларнинг болалари каби бир­биримизга 
яқин бўлиб яшаганмиз. буни тарихий 
ҳақиқатлар яққол исботлаб туради. 
Ота­боболаримиз бир дарёдан сув ичиб, 
битта нонни ҳам бўлишиб еган. 

бугун улуғ қадриятларни қай­
та жонлантириш, одамлар ўртасида 

дўстлик ва ҳамкорлик ришталари­
ни мустаҳкамлаш йўлида қатор чо­
ра­тадбирлар амалга оширилмоқда. 
зеро, халқлар бирлашса, дўстлашса, 
бир­бирига кулиб қараса, елка ту­
тишга ўзида куч топа олса, мана шу 
ҳақиқий тараққиёт омили бўлади. 
халқларнинг бирдамлиги эса бевоси­
та давлатлар раҳбарлари қабул қила­
ётган қарорлар, уларнинг муносаба­
тига боғлиқдир. 

Масалан, яқинда андижон вилояти 
хонобод шаҳридаги қўшни Қирғизи­
стоннинг бекобод тумани билан туташ 
ҳудудидаги черага пункти қайта очил­
ди. бу одамларнинг чексиз қувончи, 
миннатдорлигига асос бўлди. узилган 
ришталар қайта тикланди, сўниб қолган 
ҳаёт яна жонланди ва бу каби мисол­
ларни кўплаб келтириш мумкин. агар 
улар сирасига минтақа ёшлари ўрта­
сидаги муносабатларни мустаҳкамлаш 
ташаббуслари киритилса, тараққий эт­
ган келажак ҳақидаги тасаввурларимиз 
ҳақиқатга айланади.

Муҳими, ёшларда шарқона маданият 
ҳамда миллий ғурурни кучайтириш, за­
монавий билимларни пухта эгаллаши­
га замин яратиш ва ана шулар асосида 
минтақа ҳаётида акс этувчи лойиҳалар­
ни амалиётга татбиқ этишга интилишни 
кучайтириш  зарур. ўйлайманки, ёшлар 
ўртасидаги ўзаро алоқаларининг яхши­
ланиши янгидан­янги ташаббусларга 
йўл очади.

саҳифани “ўзбекистон овози” 
мухбири Зилола уБаЙДуллаЕва 

тайёрлади.

– Президентимизнинг Бмт Бош 
ассамблеясининг 78-сессиясидаги 
катта нутқини қорақалпоғистонлик-
лар ҳам диққат билан тинглашди. 
нутқда дунёда кескин экологик вазият 
кечаётгани, иқлим ўзгариши, биохил­
ма­хиллик йўқолиши ва атроф­муҳит 
ифлосланиши кучайиб кетаётгани хаво­
тир билан таъкидланди. 

ана шундай мураккаб шароитда 
глобал муаммо бўлган Орол фожиаси 
оқибатларини бартараф этиш йўлида 
ўзбекистон ўз имкониятлари даража­
сида ҳаракат қилаётгани таъкидланди. 
шундай, бунга биз гувоҳмиз. кейинги 
йилларда Орол денгизининг қуриган 
тубида 1,7 миллион гектар майдон­
да қурғоқчиликка чидамли ўсимлик­
л ардан иборат яшил ҳудудлар барпо 
этилди. бу саъй­ҳаракатларни давом 

эттириш учун халқаро ҳамжамиятнинг 
қўллаб­қувватлаши жуда муҳимлигига 
сессия иштирокчилари эътибори қара­
тилди. 

кейинги 30 йилда минтақамизда 
ҳаво ҳарорати дунёдаги ўртача исиш­
дан икки карра кўп кўтарилган. Оқибат­
да музликлар умумий майдонининг қа­
рийб учдан бир қисми йўқолиб кетган. 
ушбу тенденция сақланиб қолса, яқин 
йигирма йилда минтақамиздаги иккита 
йирик дарё – амударё ва сирдарё оқими 
15 фоизга қисқариши мумкин. жон бо­
шига сув билан таъминланиш даражаси 
25 фоизга, қишлоқ хўжалиги экинлари 
ҳосилдорлиги эса 40 фоизга камайиши 
хавфи бор.

яшил тараққиёт дастури доирасида 
тизимли ҳамкорликни йўлга қўйиш бўй­
ича “Марказий Осиё иқлим мулоқоти”ни 
жорий этиш мақсадга мувофиқ, албатта. 
бМт бош ассамблеясининг “Марказий 
Осиё глобал иқлим таҳдидлари қарши­
сида: умумий фаровонлик йўлида ҳам­
жиҳатлик” резолюциясини қабул қилиш 
ташаббуси илгари сурилиши қорақал­
поғистонликларни ҳам мамнун қилди.

иқлимни битта давлат ёлғиз ўзгарти­
ра олмайди, сақлай олмайди.  бу ҳам­
жиҳатлик билан бўладиган иш. фақат 
биргаликда курашиб, катта муваффақи­
ятларга эришиш мумкин. бунинг учун 
келгуси йил самарқандда халқаро иқ­
лим форумини ўтказиш таклифи айни 
муддао бўлди, деб ҳисоблайман.

кейинги вақтларда ўзбекистон 
иқтисодиётининг асосий тармоқлари­
ни иқлим ўзгаришларига мослашти­
риш, углерод нейтраллигига эришиш 
ва “яшил” энергетика улушини кескин 
ошириш бўйича катта ишлар амалга 
оширилмоқда. ўзбекистон учун “яшил 
энергетика” стратегик вазифа бўлиб 
қолиши таъкидланди. бу эса қайта 
тикланувчи энергия манбаларидан 
оқилона фойдаланишга имконият бе­
ради. президентимизнинг ташаббусла­
ри ўзининг долзарб лиги ва ҳаётийлиги 

билан аҳамиятли эканини жуда яхши 
тушунамиз.

инфратузилма яхшиланса, инсон 
яшаши, болалар ўқиб-ўрганиши, 
ўйнаб кулиши учун шароит бўлса, 
жамиятдаги иқлим ҳам тез ўзгарар-
кан. мен буни Қорақалпоғистон ми-
солида кўряпман.

имконияти йўқлиги туфайли ёр­
дамга муҳтож оилалар давлатимиз то­
монидан ҳимояланмоқда. вазирлар 
Маҳкамасининг жорий йил бошидаги 
Қорақалпоғис тон республикасида аҳо­
ли учун муносиб турмуш шароитларини 
яратиш ва маҳаллалар инфратузилма­
сини янада яхшилаш чора­тадбирла­
ри тўғрисидаги қарорига асосан барча 
овул ва қиш лоқлардаги аҳоли турар 
жойлари хатловдан ўтказилди. 

Қорақалпоғистонда 424 маҳал­
ла мавжуд бўлса, шундаги 21803 та 
уй­жойни таъмирлаш учун 343,9 мил­
лиард сўм ажратилмоқда. шунингдек, 
21094 та уй­жойнинг том қисмини таъ­
мирлаш ҳамда 709 та яшаш учун яроқ­
сиз ва авария ҳолатига келиб қолган 
уй­жойларни янгидан қуриш бўйича 
ишлар амалга оширилмоқда. 

шунча рақам бир оғиз гапдай 
айтилади. лекин катта эзгу ишни 
режалаш, амалга ошириш осон бўл-
майди. Бунинг учун аввало, халққа 
меҳр кўп ва самимий бўлиши керак. 
Давлатимиз раҳбари халқимизнинг 
турмуши, эҳтиёжманд одамларнинг 
кўнглини яхши билади. ҳаммамиз у 
кишидан ўрнак ва ибрат олиб, му-
аммоларни ҳал қилиш учун интили-
шимиз зарур.  

албатта, инсон қадрини улуғлаш, 
одам бугун ўз ҳаётидан рози бўлиб 
яшаши кераклиги борасида олиб бо­
рилаётган ўзгаришлар юртдошларимиз 
қалбига кириб бормоқда. бирлашган 
Миллатлар ташкилоти бош ассамблея­
сининг 78­сессиясидаги нутқ ҳам юрт­
дошларимизни оддий ва эзгу мақсадлар 
сари чорлайди.

ўтган Ҳафтада тарихий вОҚелик кузатилди. яъни, дав­
латиМиз раҲбари бирлашган Миллатлар ташкилОти бОш 
 ассаМблеясининг 78­сессиясида давлат тилида нутҚ сўзла­
ди. унда билдирилган фикрлар­МулОҲазалар, илгари сурил­
ган таклиф ва ташаббуслар нафаҚат халҚиМиз, кенг жаМО­
атчилик, балки халҚарО ҲаМжаМият, экспертлар тОМОнидан 
ҲаМ эътирОф этилМОҚда.

давлат тилида янграган нутҚда заМОнаМизнинг энг ўт­
кир Масалалари ҚаМраб Олингани бОис дунё ҲаМжаМия­
тининг эътибОрини тОртди. президентиМиз билдирган 
20 дан ОртиҚ таклиф ва ташаббусларнинг барчаси бугун­
ги геОсиёсий ҚараМа­Қаршиликлар, глОбал хавфсизлик 

ҲаМда инсОният таҚдирига дахлдОр бўлган Масалалар Ҳи­
сОбланади.

 хусусан, Марказий Осиё ёшларининг ўзарО дўстОна Му­
нОсабати, халҚлар ўртасидаги алОҚаларнинг МустаҲкаМ­
ланиши бевОсита МаМлакатларарО ҲаМда МинтаҚадаги 
барҚарОрликка, тараҚҚиётга хизМат Қилиши таъкидланди. 
шунингдек, МаМлакатиМизда кейинги йилларда аМалга 
Оширилаётган изчил ислОҲОтлар раҚаМ ва фактлар билан 
айтиб ўтилди.

партияМиз фаОллари, ҚОнунчилик палатаси депутатла­
ри ҲаМ Мазкур тарихий вОҚелик ҲаҚида ўз фикрларини бил­
дирМОҚда.

— президентимиз инсониятни ташвишга солаётган муаммолар­
га ва уларни ечиш йўлларига халқаро ҳамжамият эътиборини қа­
ратди. улардан бири, бир­бирига боғлиқ бўлган экологияни асраш, 
сувни тежаш ва озиқ­овқат сингари долзарб вазифалардир.

бугунги кунда дунёда кескин экологик вазият кузатилмоқда. 
ана шундай мураккаб шароитда Орол денгизи фожиасига қарши 
курашни давом эттираётган Марказий Осиё иқлим ўзгаришлари 
олдида энг заиф минтақалардан бирига айланмоқда.

глобал муаммо бўлган Орол фожиаси оқибатларини бартараф 
этиш йўлида ўзбекистон ўз имкониятлари даражасида ҳаракат 
қиляпти. сўнгги йилларда Орол денгизининг қуриган тубида 1,7 
миллион гектар майдонда қурғоқчиликка чидамли ўсимликлардан 
иборат яшил ҳудудлар барпо этилди. лекин фожиа кўлами шу қа­
дар кенгки, уни камайтириш учун халқаро ҳамжамиятнинг қўл­
лаб­қувватлаши жуда муҳим.

бугун замонамизнинг яна бир оғриқли масаласи глобал миқёсда 
сув етишмовчилиги хавфидир. кейинги 30 йилда минтақамизда 
ҳаво ҳарорати бир ярим даражага кўтарилди. бу – дунёдаги ўрта­
ча исишдан икки карра кўпдир. Оқибатда музликлар умумий май­
донининг қарийб учдан бир қисми йўқолиб кетди. ушбу тенден­
ция сақланиб қолса, яқин йигирма йилда минтақамиздаги иккита 
йирик дарё – амударё ва сирдарё оқими 15 фоизга қисқариши 
мумкин.

шунингдек, жон бошига сув билан таъминланиш даражаси 25 
фоизга, қишлоқ хўжалиги экинлари ҳосилдорлиги эса 40 фоизга 
камайиши кутилмоқда. Музликларнинг эриши, табиий офатлар, 
шунингдек, шиддатли демографик ўсиш, урбанизация жараёнлари 
ҳамда саноатлашув натижасида юзага келаётган техноген омиллар 
туфайли минтақада сув ва экология билан боғлиқ вазият ёмонла­
шиб бораётгани, унинг оқибатлари хавотир уйғотмай қолмайди.

экспертларнинг ҳисоб­китобларига кўра, Марказий Осиёнинг 
айрим минтақаларида 2040 йилга бориб сув ресурсларига бўл­
ган эҳтиёж уч баробар ошади. вақт ўтиши билан иқтисодий зарар 
ялпи минтақавий маҳсулотнинг 11 фоизига етиши мумкин.

бМт эса ҳозирнинг ўзидаёқ минтақа давлатлари сув ресурсла­
ри тақчиллиги ва ундан самарасиз фойдаланиш оқибатида йили­
га 2 миллиард долларгача маблағ йўқотаётгани ҳақида маълум 
қилган. бу охир­оқибатда озиқ­овқат етишмовчилиги бўҳронини 
келтириб чиқариши мумкин. агар ўз вақтида таъсирчан чоралар 
кўрилмаса, ушбу муаммолар оқибатлари минтақамиздаги ижтимо­
ий­иқтисодий барқарорликка жиддий путур етказади.

шу нуқтаи назардан давлатимиз раҳбари бирлашган Миллат­
лар ташкилоти бош котибининг сув ресурслари бўйича махсус 
вакили лавозими таъсис этилишини қўллаб­қувватлашини бил­
дирди. зотан, Марказий Осиёда сувни тежайдиган технологиялар 
платформасини яратиш жараёнида “бирлашган Миллатлар таш­
килоти – сув ресурслари” механизмини ишга солиб, энг илғор тех­
нологияларни жалб этиш ва татбиқ қилиш жуда муҳим вазифа.

Мамлакатимизда сувдан фойдаланиш самарадорлигини оши­
риш бўйича катта миқёсдаги чора­тадбирлар амалга оширилмоқда. 
хусусан, охирги 7 йил мобайнида мамлакатимизда суғориладиган 
ерларнинг тўртдан бир қисмини ташкил этадиган 1 миллион гек­
тардан ортиқ майдонда сувни тежайдиган технология лар жорий 
этилди.

янги ўзбекистон тараққиёт стратегияси доирасида ҳам сувни 
тежаш бўйича миллий дастурни ишлаб чиқиш режалаштирил­
ган. 2024 йилда самарқандда ўтказилиши режалаштирилаётган 
халқаро иқлим форуми доирасида жаҳоннинг етакчи компанияла­
рининг сувни тежаш борасидаги технологиялари кўргазмаси ҳам 
ўтказиладики, бу минтақада илғор технологияларни жалб этиш­
лари учун қулай майдон вазифасини ўтайди.

МУЌИМ 
ТаШаББУсЛаР 
МаЙДОНи

МЕЌР ВА САМИМИЙЛИК НУТŠИ

ХАЛŠЛАР БИРДАМЛИГИ — 
ДАВЛАТЛАР ТИНЧЛИГИ ГАРОВИ

Дилором 
имомова,
олий мажлис 
Қонунчилик 
палатаси 
депутати,
ўзбекистон 
хДП 
фракцияси 
аъзоси:

халилла ЕшимБЕтов,
ўзбекистон халқ 
демократик партияси
Қорақалпоғистон 
республика Кенгаши раиси:

олим равшанов, 
ўзбекистон хДП Қашқадарё 
вилоят кенгаши раиси:



— бМт сессияси бу гал ҳам йи­
рик ташаббуслар, ҳамкорлик ва му­
аммолар ечимига қаратилган амалий 
таклифларга бойлиги билан тарихдан 
алоҳида жой олди. унда давлатимиз 
раҳбари томонидан ўзбекистон ўз ол­
дига қўйган энг устувор 20 га яқин 
мақсад дунё ҳамжамиятига билдирил­
ди. ялпи ички маҳсулот ҳажми бўйича 
бугунги кўрсаткични 2030 йилга қа­
дар яна 2 баробарга ошириш, иқтисо­
диётимизни либераллаштириш йўлида 
жаҳон савдо ташкилотига тўлақонли 
аъзо бўлиш, камбағалликни 7 фоиз­
га тушириш, инсон капиталини ри­
вожлантириш ва креатив ёш авлодни 
тарбиялаш бу давлат раҳбарининг 
олий минбардан туриб сўзлаган нутқи­
даги устуворликлардан. шунинг дек, 
президент минтақавий ҳамкорликни 
кенгайтириш, Марказий Осиёни тинч 
ва гуллаб­яшнаётган ҳудудга айлан­
тириш, оилалар мус таҳкамлигини, 
аёллар ҳимояси ва осойишта ҳаётини 
таъминлаш каби эзгу мақсадлар ҳам 
жаҳон афкорига билдирилди.

хусусан, 2024 йили бМт шафе­
лигида «ижтимоий ҳимоя: барқарор 
тараққиёт сари йўл» бутунжаҳон 
конференциясини юртимизда ўтка­
зиш, мажбурий ва болалар меҳнатига 
қарши курашни бутун дунё миқёси­
да кучайтириш, Орол фожиа си оқи­
батларини бартараф этишда халқаро 
ҳамжамиятнинг қўллаб­қувватлаши, 
экстремизм балоси тарқалишига, 
ёшларнинг радикаллашувига йўл 
қўймаслик учун биргаликдаги ҳара­
катларни кучайтириш, ўзбекистонда 
юнескО шафелигида динлараро му­
лоқот ва бағрикенглик халқаро мар­
казини ташкил этиш, дунё ҳамжами­
ятини афғонистон муаммосини ҳал 
этиш йўлида бирлашиш, келгуси ав­
лодларга сайёрамизни қандай ҳолда 
қолдириш ҳақида ўйлаш каби ташаб­
буслар барчани бирдек мушоҳадага 
чорлагани шубҳасиз.

ушбу тарихий нутқда эътиборим­
ни тортган жиҳат — камбағалликка 
барҳам бериш, халқ фаровонлиги­
ни ошириш ва барқарор иқтисодий 
ўсишга эришишнинг энг самарали 
омили ҳамма учун очиқ ва сифатли 
таълим эканлиги билдирилгани бўл­
ди. албатта, бу борада ўзбекистон­
нинг аниқ режалари бор. жумладан, 
2030 йилга қадар ҳар бир боланинг 
боғчага қатнаши, мактабни бити­
раётган ҳар икки ўқувчининг бири 
олийгоҳда ўқиши учун имконият 
яратилади. Ҳеч шубҳа йўқки, илм 
тараққиётнинг асосидир. имом бухо­
рий бобомизнинг ўн икки аср аввал 
“дунёда илмдан бошқа нажот йўқ ва 
бўлмагай”, деган фикрлари бунинг 
ёрқин далили бўла олади.

шу сабабли фарзандларимиз таъ­
лим ва тарбиясига алоҳида аҳамият 
қаратишимиз лозимдир. зеро, жаҳо­
лат бу – зулм ва хавф­хатардан ўзга 
нарса эмас. бундан қутулишнинг 
ягона йўли эса илм олишдир. демак, 
инсон фақат илм билан жаҳолатдан 
нажот топади. 

умуман олганда, бМтнинг юксак 
минбаридан туриб янграган ушбу 
тарихий нутқ халқимиз, ватанимиз, 
ҳар биримизнинг ҳаётимиз ва кела­
жагимизга дахлдорлиги билан кат­
та аҳамиятга эга. шундай экан, биз 
депутатлар унда илгари сурилган 
таклифлар, амалий ташаббуслар ва 
ғояларнинг амалга ошишида фаол 
иштирок этишимиз зарур.

3O‘zbekiston ovozi #38(32784) / 2023-yil 27-sentabr/chorshanba

parlaMent faoliyati

иЛМДаН 
ЎЗГа 
НаЖОТ 
ЙЎŠ

Фирдавс шариПов,
олий мажлис Қонунчилик 
палатаси депутати, 
ўзбекистон хДП фракцияси 
аъзоси:

парламент фаолиятига тааллуқли бўлган 
мазкур қонунни шарҳлашга ҳаракат қилдик.

лойиҳа 17 та моддадан иборат бўлиб, у 
билан 13 та қонунга ва 1 та кодексга (сай­
лов кодекси) тегишли ўзгартириш ва қў­
шимчалар киритиш назарда тутилмоқда. 
хусусан, “ўзбекистон республикаси Олий 
Мажлисининг сенати тўғрисида”ги, “ўзбе­
кистон республикаси Олий Мажлисининг 
Қонунчилик палатаси тўғрисида”ги, “ўзбе­
кистон республикаси Олий Мажлиси Қонун­
чилик палатасининг регламенти тўғрисида”­
ги, “ўзбекистон республикаси Олий Мажлиси 
сенатининг регламенти тўғрисида”ги, “ўзбе­
кистон республикаси Олий Мажлиси Қонун­
чилик палатаси депутатининг ва сенати аъ­
зосининг мақоми тўғрисида”ги, “парламент 
назорати тўғрисида”ги, “ўзбекистон респуб­
ликаси давлат хавфсизлик хизмати тўғри­
сида”ги, “ўзбекистон республикаси Олий 
Мажлисининг инсон ҳуқуқлари бўйича ваки­
ли (омбудсман) тўғрисида”ги, “прокуратура 
тўғрисида”ги каби бир қатор йирик қонунлар 
ва ўзбекистон республикасининг сайлов ко­
дексига тегишли ўзгартириш ва қўшимчалар 
киритилмоқда.

Олий Мажлис сенатига тегишли ўзгарти­
риш ва қўшимчалар қуйидагилар:

1. сенат аъзолари ҳар бир маъмурий­ҳу­
дудий бирликдан 4 нафардан сайланиши, 9 
нафари президент томонидан тайинланиши 
(жами 65 нафар) белгиланмоқда. доимий 
асосда ишловчи сенаторлар сони амалдаги­
дек 25 нафар миқдорда сақланиб қолиши;

2. сенатнинг прокуратура органлари фао­
лияти устидан назорат қилувчи комиссиясини 
тугатиш;

3. бош прокурорнинг ҳар йили ҳисобот 
тақдим этиши тартибини сақлаб қолиш.

шунингдек, сенатнинг бир қатор ваколат­
лари бекор қилиниб, Қонунчилик палатаси­
нинг мутлақ ваколатлари сифатида белгилан­
моқда:

­ давлат бюджетининг ижро этилиши усти­
дан назоратни амалга ошириш ва Ҳисоб пала­
тасининг ҳисоботини кўриб чиқиш;

­  президентнинг тақдимига биноан бош 
вазир номзодини кўриб чиқиш ва маъқуллаш;

­ бош вазир, Ҳукумат аъзоларининг ҳисо­
ботларини ҳамда вазирлар Маҳкамасининг 
ҳар йилги маърузасини эшитиш.

Қонунчилик палатаси спикери ўринбосар­
лари сони 7 тадан 2 тага қисқартирилмоқда. 
бунда:

спикернинг ўринбосарлари фракция аъзо­
си бўлиши мумкин эмаслиги ҳамда лавозимда 
бўлиш даврида сиёсий партиядаги аъзоликни 

тўхтатиб туриши;
­ фракция раҳбари моддий, тиббий ва 

транспорт хизмати кўрсатиш шарт­шароитла­
рига кўра спикер ўринбосарига тенглаштири­
лиши каби меъёрлар ўрин олган.

жамоатчилик орасида Қонунчилик пала­
таси ва сенатнинг ўзини ўзи тарқатиб юбо­
риш ваколати борасида бу қандай шароитда 
ва тартибда бўлиши масаласида тушунмов­
чиликлар бўлиши табиий. сабаби, бу биз­
нинг қонунчилик амалиётимизда йўқ эди. 
лекин хориж тажрибасида бу меъёр амалда 
мавжуд.

виждонли, ўзига танқидий нигоҳ билан 
баҳо берадиган инсонлар сайловчилар томо­
нидан юклатилган вазифани бажара олмаган 
тақдирда ўз ихтиёри билан истеъфо бериши 
соғлом муҳит ҳукмрон бўлган жамиятлар учун 
нормал ҳодиса.

бу меъёр аслида ўзига холис баҳо бериш 
ва зиммасидаги шарафли вазифани бажара 
олмаган тақдирда палаталар ҳам ўз ихтиёри 
билан фаолиятини тўхтатишини назарда тута­
ди. алоҳида қайд этиш керакки, бу демокра­
тик меъёр.

агар шундай ҳолат юз берса, Қонунчилик 
палатасига янги сайлов 2 ой, сенатнинг янги 
таркиби эса 1 ой мобайнида шакллантирили­
ши кўзда тутилмоқда.

Қолаверса, Қонунчилик палатасига кири­
тиладиган қонунчилик таклифларини кўриб 
чиқишнинг ҳам янгича тартиби белгилан­
моқда:

­ 100 минг нафардан кам бўлмаган фуқа­
ролар, сенат, Омбудсман ва Марказий сайлов 
комиссияси қонунчилик таклифларини Қонун­
чилик палатасига киритиши белгиланмоқда.

Қонунчилик таклифида муайян қонунни 
қабул қилиш, ўзгартириш киритиш, бекор қи­
лиш зарурати асослантирилиши ҳамда унинг 
ғояси ва кутилаётган натижалар ҳақида маъ­
лумот бўлиши керак.

унга кўра, фуқаролар томонидан кирити­
лаётган қонунчилик таклифи бўйича 100 минг 
нафарлик имзо варақалари тақдим этила­
ди, улар камида 8 та ҳудудда (вилоятда), шу 
жумладан, Қорақалпоғистон республикаси ва 
тошкент шаҳрида яшаётган фуқаролар ўрта­
сида мутаносиб тақсимланган бўлиши талаби 
қўйилмоқда.

зеро, фуқаролар томонидан киритилади­
ган қонунчилик таклифининг предмети ҳуду­
дий яхлитликни ўзгартириш, амнистия ва афв 
этиш, мансабдор шахсларни тайинлаш ва ва­
зифасидан озод этиш каби масалалар бўлмас­
лиги кўзда тутилган. 

хўжалик бошқаруви органларига пала­

талар томонидан парламент сўрови ҳамда 
депутат ва сенатор сўровларини юбориш, 
шунингдек, уларнинг ахборотини эшитиш ва­
колатлари бекор қилинмоқда.

хўжалик бошқаруви органи деганда, тар­
кибига кирувчи корхоналарнинг хўжалик 
бирлашмасига тегишли бўлган акция пакет­
лари орқали ана шу корхоналарнинг хўжалик 
бошқарувини амалга оширувчи акциядорлик 
компаниялари, шу жумладан, давлат­акция­
дорлик компаниялари, муассис­корхоналар 
томонидан улар фаолиятига кўмаклашиш 
учун муассис­корхоналарнинг акциялари па­
кетларини бошқариш ҳуқуқисиз айрим уму­
мий вазифаларни уларга топшириш йўли 
билан ихтиёрийлик асосида ташкил қилина­
диган уюшмалар тушунилади.

Қонун билан хўжалик бошқаруви органи 
фаолиятига оид сўровлар бундан кейин Ҳуку­
матга ёки тегишли давлат органига юборили­
ши белгиланмоқда.

 лойиҳада назарда тутилишича, парламент 
текширувини Қонунчилик палатаси депутат­
лари ва сенат аъзолари орасидан тенглик 
асосида тузиладиган биргаликдаги махсус ко­
миссияси ўтказади.

шу билан бирга, Қонунчилик палатаси қў­
миталарига Ҳукумат аъзоларининг ҳисобот­
лари ва давлат органлари раҳбарларининг 
ахборотини эшитиш ташаббуси билан чиқиш 
ҳуқуқи берилмоқда.

энди Қонунчилик палатасидаги фракция 
раҳбарининг ваколатлари алоҳида модда­
да аниқ белгиланади. у умумий раҳбарлик, 
фракциянинг келишилган позициясини 
баён қилиш, Қонунчилик палатаси билан 
музокаралар олиб бориш, ҳамкорликни таъ­
минлаш, фракция номидан иш кўриш, ҳуж­
жатларни имзолаш ва бошқа ваколатларга 
эга бўлади.

бундан ташқари, депутат ва доимий 
ишлайдиган сенаторларнинг ўз ваколатлари 
даврида илмий ва педагогик фаолият билан 
бир қаторда ижодий фаолият билан шуғулла­
ниш ҳуқуқини мустаҳкамлаш ҳам лойиҳадан 
четда қолмаган.

депутат ва доимий ишлайдиган сенатор­
ларнинг меҳнат таътили давомийлиги 36 иш 
кунидан иборат эканлиги белгиланмоқда.

­ Ҳисоб палатаси раиси сенат маъқуллага­
нидан кейин лавозимга тайинланиши, пала­
танинг президент ва Қонунчилик палатасига 
ҳисобдорлиги;

­ бош прокурор сенат томонидан номзоди 
маъқулланганидан сўнг президент томони­
дан лавозимга тайинланиши, бир шахс 2 муд­
датдан ортиқ бош прокурор бўлиши мумкин 
эмаслиги;

­ давлат хавфсизлик хизмати раиси ла­
возимига номзод сенат билан ўтказилган 
маслаҳатлашувлардан кейин президент томо­
нидан тайинланиши каби меъёрлар ҳам лой­
иҳадан ўрин олган.

Қонун устуворлиги ҳуқуқий­демократик 
давлатларнинг асосий белгиларидан бири ҳи­
собланади. шу боисдан жорий йил референ­
дум асосида қабул қилинган янги таҳрирдаги 
конституциямизга амалдаги қонунларимизни 
мослаштириш мақсадида амалга оширилаёт­
ган ташаббуслар том маънода давлатчилиги­
миз илдизини мустаҳкамлашга хизмат қили­
ши кундай аён. бир сўз билан айтганда, янги 
конституция билан янги ҳуқуқий маконни 
яратиш ишлари шиддат билан амалга оши­
рилмоқда.

аҳмад ҚурБонов,
“ўзбекистон овози” мухбири.

ЯНГИ ²У¯У¯ИЙ МАКОН
Ҳафта аввалида Олий Мажлис ҚОнунчилик 

палатасидаги сиёсий партияларнинг фракция­
ларида бир ҚОнун лОйиҲаси МуҲОкаМадан ўтка­
зилди. ўша куннинг ўзида лОйиҲанинг айриМ 
тафсилОтлари ижтиМОий тарМОҚларда эълОн 
Қилинди, Ҳар хил МунОсабатлар, баъзи Меъёрлар 
бўйича турли талҚинлар берилди. жаМОатчи­
ликда парлаМент, сиёсий институтлар фаОли­
ятига ҚизиҚиш Ортиб бОраётганига ҚувОнарли 
ҲОл, ўзига хОс ютуҚ, деб Қараш тўғри бўлади.

муносаБат

сув манБалари 
КўПаяДими ёКи...
Масалан, 2030 йилда аҳолини ичимлик 

суви билан таъминланганлик даражасини 90 
фоизга етказиш бўйича чора­тадбирлар бел­
гиланган. ушбу вазифа бевосита “ўзсувтаъ­
минот” аж тизимидаги корхоналар томонидан 
амалга оширилади. глобал сув танқислиги 
муаммоси кузатилаётган бир даврда бу қан­
дай амалга оширилади? яъни, сув манбалари 
қандай ўзгарди ва кейинги йилларда кўпая­
дими, камаядими?..

бу ҳақида бизга “ўзсувтаъминот” аж бош­
қаруви раисининг матбуот котиби акмал Му­
родов қуйидагиларни маълум қилди. 

республика иқтисодиёт тармоқлари томо­
нидан бир йилда ўртача 56–57 млрд куб метр 
миқдорида сув ресурсларидан фойдалани­
лади. шундан 87 фоиз қишлоқ хўжалигида, 
9 фоизи энергетика, саноат ва балиқчилик 
мақсадларида, 2,2 млрд куб метр ёки атиги 4 
фоизи ичимлик сув ишлаб чиқариш мақсад­
ларида фойдаланилади.

сув таъминоти ташкилотлари ичимлик 
сув ни аҳолининг сони, уларнинг турмуш ша­
роитлари ҳамда техник имкониятларидан ке­
либ чиқиб, ишлаб чиқади.

2022 йилда “ўзсувтаъминот” аж тизимида­
ги корхоналар томонидан 1728 млн куб метр 
ёки ўртача кунига 4734 минг куб метр ичим­
лик сув ишлаб чиқилган. 2021 йилда бу 1628 
млн.ни ташкил этган. аввалги йилларда эса 
ушбу кўрсаткич янада камроқ бўлган. 2030 
йилгача аҳолининг ўсиши ва яшаш шароит­
ларини яхшиланиши натижасида марказлаш­
ган ичимлик сувга бўлган талаб ҳам ошади. 
дастлабки ҳисоб­китобларга биноан 2022 
йилга нисбатан ичимлик сув ишлаб чиқариш 
ҳажми 11 фоизга ошиши кутилмоқда.

бундан кўринадики, сувга бўлган талаб 
ҳам, уни ишлаб чиқариш ҳажми ҳам ортиб 
боради. ваҳоланки, экологик ўзгаришлар на­
тижасида юзага келган инқироз ҳам давом 
этади. табиий бойликлар туганмас эмас. шу 
сабабли уларни тежаш, имкон қадар эҳтиёт­

лаш зарур ва шарт. афсуски, ҳамюртлари­
мизнинг айнан ушбу масаладаги маданияти 
юқори эмас. исрофгарчиликка йўл қўйиш 
ҳолатлари рўзғорда ҳам, томорқаларни суғо­
ришда ҳам, бошқа тармоқларда ҳам бирдек 
кузатилади. 

тўғри, одамларни сув билан таъминлаш 
давлатнинг вазифаси саналади. аммо бори­
да қадрламасак, бир кун уволига қолишдек 
ҳақиқат ҳам бор. айниқса, бу аҳоли сони то­
бора кўпайиб, заҳиралар камайиб бораётган 
бир пайтда бурчга айланади.

тежаш, сув сарфини камайтириш, замона­
вий технологияларни татбиқ этиш, умуман, 
сувдан оқилона фойдаланиш ҳақида кўплаб 
рисолалар ёзилган ва ёзилишда давом эта­
ди. асосийси, амалда вазият қандайлигида. 
келинг, жойлардаги муаммоларнинг ечими, 
аҳолининг сув билан таъминланганлик да­
ражаси ҳақидаги маълумотларга ҳам назар 
ташлаймиз.

2030 Йилгача
бизга берилган маълумотларга кўра, 2030 

йилга келиб марказлашган ичимлик суви 
билан таъминланганлик даражасини 90 фо­
изга етказиш бўйича айни пайтда ҳудудий 
таклифлар ишлаб чиқилмоқда. бунда на­
фақат янги иншоотлар қуриш, балки эскила­
рини қайта тиклаш ва реконструкция қилиш 
ҳам кўзда тутилган.

жумладан, 2023­2030 йилларда респуб­
лика бўйича қарийб 50 минг километрдан 
зиёд ичимлик сув тармоғи ҳамда 2 000 дона 
иншоот қурилиши ҳамда реконструкция қи­
линиши режалаштирилмоқда. ушбу ишларга 
халқаро молия институтлари иштирокида 18 
трлн, умумий ҳисобда эса 28,5 трлн сўм маб­
лағ ажратилиши белгиланган.

бироқ ушбу маблағларни ўз муддатида ва 
зарур миқдорда молиялаштиришда муаммолар 
вужудга келиш эҳтимоли ҳам йўқ эмас. шу са­
бабли режалаштирилган ишларнинг қандай 
бориши ёки муддати ҳақида кафолатли гап 
айтиш қийин. Муҳими, иншоотлар мустаҳкам 
ҳамда кутилгандек самарали бўлиши лозим.

шунингдек, қонунчилигимизда ҳам ер 
ости ва ер усти сув ресурларидан оқилона 
фойдаланишга оид меъёрлар белгиланган. 
унга кўра, биринчи навбатда ичимлик сув 
учун ишлатилиши белгилаб қўйилган ва бу­
нинг учун мавжуд ресурсларининг бор­йўғи 
4 ­5 фоизи ишлатилади. шу сабабли ичимлик 
сувни ишлаб чиқариш ҳамда аҳолига етказиб 
берилишида жиддий узилишлар кузатилмас­
лиги кутиляпти.

шу билан бирга, аҳолини узлуксиз ра­
вишда сифатли ичимлик сув билан таъмин­
лаш мақсадида республика йирик шаҳар­
ларида давлат бюджети ва халқаро молия 
институтлари маблағлари ҳисобидан қатор 
лойиҳалар амалга оширилмоқда.

тЕжаш Зарурати
ичимлик сувга бўлган эҳтиёж ошиб кетган 

даврлар, яъни, баҳор ва ёз ойларида ҳамда 
ичимлик сув ёки электр энергияси тизимла­
рида носозликлар аниқланганда айрим ҳу­
дудларда ичимлик суви маҳаллий ҳокимлик­
лар билан келишилган график дислокация 
асосида берилади. соддароқ қилиб айтади­
ган бўлсак, навбатма­навбат сув ўчирилиши 
табиий ҳолга айланади.

Маълумотларга қараганда, айни пайтда 
сувни энг кўп сарфлайдиган аҳоли фарғона 
вилоятида истиқомат қилади. Мазкур ҳудудда 
бир киши кунига ўртача 200 литр сув сарф­
лайди. пойтахтдаги ҳар бир фуқаро эса 174 
литр сувга эҳтиёж сезаркан. Қашқадарёлик­
лар тежамкорлиги билан олдинги сафларда 
туради ва 42 литр сув билан кифояланади. 
Марказлашган ичимлик сув билан таъмин­
ланган аҳоли пунктларида, саноат корхо­
налари ва бошқа истеъмолчиларни чиқариб 
ташлаганда, республика бўйича кунлик бир 
кишига истеъмол ўртача 99,2 литрга тўғри 
келар экан.

Ҳозирги вақтда ҳамма ҳам марказлашган 
ичимлик сувидан истеъмол қилиш имконига 
эга эмас. Муқобил манбалардан фойдала­
нувчи ҳамда ичимлик суви махсус сув ташиш 
техникалари ёрдамида ташиб берилувчи аҳо­
лининг улуши 25,6 фоизни ташкил этади.

яна бир жиҳати, тежовчи технологияларни 
жорий этиш учун миллиардлар керак бўлади. 
Масалан, сувни тежаш бўйича ташаббусла­
рни амалга ошириш учун тахминан 19 мил­
лиард доллар сармоя талаб этилади. ушбу 
маблағнинг 4 миллиарди насос станция лари, 
6 миллиардга яқини хўжалик субъект ларига 
сув тежовчи технологияларни жорий этиш 
учун сарфланади. Мазкур ташаббусларни 
амалга оширишдаги муҳим масала маълум 
бир ҳудудда сувни иқтисодий таъминлаш ти­
зимини ишлаб чиқишдан иборатдир.

ЙўҚотишларни 
КамаЙтириш
сувни тежаш, исрофгарчилик ёки беҳуда 

йўқотишларнинг олдини олиш биргина омил­
га боғлиқ эмас. яъни, одамлар камроқ сув 
ишлатишининг ўзиёқ ҳамма муаммога ечим 
бўлмайди. ичимлик сувини ишлаб чиқириш 
ва истеъмолчиларга етказиб берилишидаги 
асосий муаммо сув иншоотларининг таъмирга 
муҳтож ҳолатга келиб қолгани билан боғлиқ. 
Масалан, 10 942 та сув иншоотининг 2 318 
таси, яъни 21,2 фоизи, 89 минг км марказий 
ва ички тармоқларнинг эса 23,6 минг кило­
метри ёки 26,5 фоизи эскирган.

ичимлик сувининг ўртача йўқотилиши 
рес публика бўйича 25,7 фоизни ташкил 
этиб, шундан технологик сарфлар 10,6 фоиз, 
таъмирталаб тизимларда вужудга келаётган 
авариялар натижасидаги йўқотишлар 15,1 
фоизни ташкил этади. шунинг натижасида 
тизимларда вужудга келаётган авариялар 
натижасидаги йўқотишларни камайтириш 
мақсадида 2021­2022­йилларда умумий қий­
мати 67,4 млрд сўмга тенг бўлган 215 та янги 
махсус техника воситалари харид қилинди ва 
476 таси жорий таъмирланди.

юқоридаги амалга оширилган ишлар нати­
жасида аварияларни бартараф этиш муддат­

лари 7­8 соатдан 2­3 соатга қисқартирилди. 
бундан ташқари, ҳозирги кунда халқаро мо­
лия институтлари иштирокидаги йирик лой­
иҳалар доирасида гео­ахборот, “скада” ва 
гидравлик моделлаш тизимларини жорий этиш 
ишлари амалга оширилиб келинмоқда. бу сув 
йўқотишларни кескин камайтириш ва сифатли 
хизмат кўрсатилишига хизмат қилади.

Бу – муҳим
сув танқислиги бор. вазият янада кескин­

лаши эҳтимоли ҳам кундек равшан. аммо 
ҳаёт тўхтаб қолмайди. демографик ўсишлар 
ҳам давом этади. демак, сув танқислиги оқи­
батларини юмшатиш муаммонинг ечими бў­
лиши мумкин, деб таъкидламоқда мутасадди­
лар ва мутахассислар.

Биринчи муҳим масала
истеъмолчилар ичимлик сувидан самара­

ли фойдаланиши ва бу борадаги маданиятни 
ошириш лозим. белгиланган тартибга амал 
қилиш, тизимдаги қоидабузарлик ҳолатлари­
нинг олдини олиш бўйича таъсирчан чоралар 
кўрилиши ҳам сувсиз қолишдан ҳимоялайди.

иККинчи муҳим масала
Қишлоқ хўжалиги экин майдонларини 

томчилатиб суғориш технологиялари билан 
қамраб олиш ва сув ресурсларидан самара­
ли фойдаланиш кечиктириб бўлмас вазифа­
га айланган. суғориш ва коллектор­дренаж 
тармоқлари бўйича қатъий мониторинг олиб 
бориш ҳам самара беради. истаймизми­йўқ­
ми, суғориш майдонлари учун сув олиш ли­
митларини белгилашга ҳам эҳтиёж бор. сув 
омборларидаги манбадан фойдаланишни 
тўлиқ назоратга олиш, айниқса, йирик ом­
борлардан сув чиқариш ва насос станцияла­
ридан фойдаланишни қатъий равишда аниқ 
ҳисоб­китобларга асосланган талабномалар 
бўйича амалга ошириш тизими ҳам жорий 
этилиши лозим.

ана шунда ўтказилаётган рейд тадбирла­
рида қоидабузарликлар бутунлай йўқ бўлиб 
кетмаса­да, камаяди. бевосита сув тежаш­
нинг, ундан муаммосиз ва доимий фойдала­
нишнинг уддасидан чиқиш эҳтимоли ошади. 
жорий йил бошидан аниқланган 6 мингга 
яқин қоидабузарлик натижасида тармоққа 70 
миллиард сўмга яқин зарар етказилган.

учинчи муҳим масала
ер ости сув конларидаги сув захиралари 

кўп йиллар давомида шаклланади. уларда­
ги сув чекланган, “ўзбекгидрогеология” дук 
ҳулосасига кўра тасдиқланган миқдордан ор­
тиқча сув олиш сув сатҳининг пасайиб кети­
шига ва захираларнинг бир неча йил ичида 
тугашига олиб келиши мумкин. бунинг оқи­
батида ичимлик сув манбаси бўлган қудуқлар 
қурийди, катта маблағлар ҳисобига қурилган 
ичимлик сув иншоотлари сув бермай қўяди.

шунинг учун ер ости сувларидан фойда­
ланиш ва қудуқ бурғилаш тизимини такомил­
лаштириш, ер ости сув ресурсларини муҳо­
фаза қилиш бўйича назоратни кучайтириш, 
аҳоли орасида сувдан оқилона фойдаланиш 
маданиятини кенг тарғиб қилиш, ер ости сув­
ларнинг камайиши хамда ифлосланишининг 
олдини олиш мақсадида тегишли ишлар таш­
кил қилинган.

шунингдек, ер ости сувлари сатҳи ва за­
хиралари камайиб кетаётган 23 та туманда 
қудуқлар бурғилашга мораторий жорий этил­
ган.

айрим мутасаддиларнинг таъкидлашича, 
сувни ишлатиш бўйича қоидаларга амал қил­
маган шахсларга нисбатан жазо чоралари­
ни кучайтириш, ҳатто қонунчиликка жиноий 
жавобгарлик масаласини киритиш зарурати 
юзага келиши мумкин. лекин мутахассислар 
сувга масъуллар яхши ишласа, ҳамма муам­
мога ечим топиш мумкин, деб ҳисобламоқда. 

Зилола уБаЙДуллаЕва, 
“ўзбекистон овози” мухбири.

УНИ АСРАГАН 
ЄЗИНИ АСРАЙДИ

сув танҚислиги глОбал даражадаги МуаММОга айланиб бОр­
МОҚда. табиийки, Мазкур жараён Марказий Осиёни ҲаМ чет­
лаб ўтМади. дунё ОлиМлари сувни тежаш, ундан ОҚилОна фОй­
даланиш бўйича изланишлар Олиб бОришдан тўхтагани йўҚ. 
хусусан, сув тежОвчи технОлОгияларни жОрий этиш, тОМчи­
латиб, ёМғирлатиб, дискрет суғОриш усуллари ОММалашиб 
бОряпти. таҲлилчилар 2050 йилгача сув ресурслари сирдарё 
Ҳавзасида 5 фОизгача, аМударё Ҳавзасида 15 фОизгача каМай­
иши кутилаётганини МаълуМ Қилган.

МаМлакатиМизда кўплаб ижтиМОий, Ҳудудий дастурлар 
аМалиётга жОрий этилМОҚда. хусусан, сўнгги Олти йилда 
ичиМлик суви сОҲасига давлат бюджетидан 14 триллиОн 500 
Миллиард сўМ Маблағ ажратилган. 31 Минг килОМетр ичиМлик 
суви ва ОҚОва тарМОҚлари ўтказилиб, 1200 та сув иншООтида 
Қурилиш­таъМирлаш аМалга Оширилди. бу ишлар натижаси­
да Мингта МаҲалладаги 6,5 МиллиОн аҲОли яшайдиган хОна­
дОнларга илк бОр тОза ичиМлик суви кириб бОрди.

лекин Ҳали 30 та туМан ва 1400 та МаҲаллада ичиМлик суви 
таъМинОтини яхшилаш талаб этилади. улар учун тОза сув 
Манбасини тОпиш зарур. кўп ҲОлларда сув беҲуда йўҚОтила­
япти, истеъМОлнинг аниҚ ҲисОби йўҚ. айриМ насОслар, сОҲа 
кОрхОналарига тегишли Махсус техникалар эскирган.

давлатиМиз раҲбари раислигида аҲОлини сифатли ичиМ­
лик суви билан таъМинлаш Масалалари бўйича ўтказилган 
йиғилишда ана шу Масалалар МуҲОкаМа Қилинди. Масъуллар 
Олдига ҚатОр вазифалар Қўйилди.

хусусан, “ўзсувтаъМинОт” акциядОрлик жаМиятига жОрий 
йил якунигача 12 Минг килОМетр тарМОҚ ҲаМда 1300 та сув ин­
шООтини Қуриш ва таъМирлаш вазифаси Қўйилди. бунинг Ҳи­
сОбига 145 та МаҲалладаги 1 МиллиОн 100 Минг аҲОли илк бОр 
Марказлашган ичиМлик сувидан баҲраМанд бўлади, 2 Мингта 
МаҲалладаги таъМинОт яхшиланади.



– марказий банкнинг янги талабига 
кўра, молия тизими учун хавфларни ка-
майтириш мақсадида банкларнинг кре-
дит портфелидаги автокредитлар улуши 
25 фоиздан ошмаслиги кераклиги бел-
гиланди. Эндиликда автокредитларнинг 
банклар кредит портфелидаги улуши 
25 фоиздан ошмаслиги талаби қўйил-
ди. Бундай талаб қанчалик даражада 
ҳақиқатга тўғри келади?

 – тижорат банкларисиз иқтисодиётнинг 
ривожланишини тасаввур қилиб бўлмайди. 
тижорат банклари нафақат аҳолининг бўш 
турган пул маблағларини ўзига жалб қилиб, 
иқтисодиётнинг муҳим соҳа ва тармоқларига 
кредит сифатида йўналтиради, балки Марка­
зий банкнинг пул­кредит сиёсатини самарали 
олиб боришда ҳам муҳим бўғинлардан бири 
ҳисобланади. тижорат ташкилоти бўлганли­
ги учун улар фойда олишга ихтисослашган 
ва бунинг учун турли рискларга боришади. 
шуларни инобатга олган ҳолда, банк тизими 
барқарор бўлиши иқтисодиётнинг узоқ муд­
датда ривожланиши гарови ҳисобланади. 
Ҳар бир давлатда Марказий банк тижорат 
банкларини тартибга солувчи ҳамда уларни 
турли рисклардан чегаралаб турувчи регуля­
тор вазифасини бажаради. 

Марказий банклар регулятор сифатида 
тижорат банклари учун риск юқори бўлган 
соҳа ва тармоқларга молиявий ресурслар 
йўналтиришни секинлаштириш ёки унинг 
миқдорини камайтириш учун етарлича ри­
чакларга эга бўлади. бозор иқтисодиётидаги 
давлатларда Марказий банклар бозор қонун­
ларига асос ланган ҳолда регулятор инстру­
ментларини қўллашади.

сўнгги йилларда аҳоли томонидан истеъ­
мол кредитлари ва унинг таркибида айнан 
автокредитлар миқдори сезиларли даражада 
ошиб кетган. хусусан, 2023 йил 1 август 
ҳолатига тижорат банкларининг жами 
кредитлари қолдиғи ўтган йилнинг шу 
даврига нисбатан 24 фоизга ошган бўл-
са, жисмоний шахсларга ажратилган 
кредитлар қолдиғи эса ўтган йилнинг шу 
даврига нисбатан ўзгариши 55 фоизни 
ташкил қилган. 

бундан кўриш мумкинки, тижорат банкла­
ри кредитлари ҳажмидаги ўзгаришга асосан 
жисмоний шахслар талаблари таъсир қил­
моқда. Қизиқарли жиҳати шундаки, жисмо­
ний шахсларга ажратилган кредитлар миқ­
дорининг кўрилаётган даврдаги ўзгариши 55 
фоизни ташкил этган бўлса­да, аммо уларга 
ажратилган истеъмол кредитлари миқдори­
нинг ўтган йилга нисбатан ўзгариши 196 
фоизни ташкил қилган. Бу жисмоний 
шахсларга ажратилган кредит турлари 
ичида энг юқори даражани эгалламоқда.

бунга асосий сабаб сифатида иккита омил­
ни келтириш мумкин. Биринчидан, жисмо-
ний шахсларга ажратилаётган истеъмол 
кредитлари ва унинг ичида автокредит-
лар фоизлари бошқа турдаги кредитлар 
фоизидан юқори. 

иккинчидан, охирги йиллардаги иқтисо­
дий ислоҳотлар натижасида кўплаб соҳа ва 
тармоқларда банд бўлган аҳолининг иш ҳақи 
сезиларли ошган ва улар томонидан автор­
кедитлар фоизини тўлаш имконияти кенгай­
ган. шундан келиб чиққан ҳолда, банклар 
ҳеч иккиланмасдан автокредитлар ҳажмини 
оширмоқда. 

аммо Марказий банк бу тенденцияни ку­
затиши ва бундан келиб чиқадиган рисклар­
нинг олдини ўз вақтида олиши зарурдир. ўз 
вақтида керакли талаб ва меъёрларни ўрнат­
масак, иқтисодиётдаги турли шокларга ти­
жорат банклари қарши туриши иммунитети 
тушиб кетади. шундай экан, юқоридаги та­
лабларни ўрнатиш, бизнинг фикримизча, ўз 
вақтида кўрилган тўғри чорадир.

– Банкларнинг маълум қилишича, 
энди банклар ҳар бир қарз олувчи ёки 
ўзаро алоқадор шахслар гуруҳига тўғри 
келадиган максимал кредит миқдори 
биринчи даражали капиталнинг 25 фо-
изидан ошмаслиги кераклигини назарда 
тутувчи нормативларга риоя қилишлари 
керак бўлади. ушбу норматив банклар-
нинг рискларини минималлаштириш 
ва активлар бир қўлга ўтиб қолмаслиги 
учун ишлайди ва эртага бундай кредит-
нинг қайтарилмаслиги банкнинг ўзи-
ни ҳам шошириб қўймаслиги учун ке-
рак. Буни иқтисодчи сифатида қандай 
изоҳлайсиз?

– тўғри таъкидладингиз, Марказий 
банклар турли чоралар  орқали тижорат 
банкларининг рискларини бошқариб туради. 
ушбу меъёрий талаблар базель­3 стандарти 
асосида ишлаб чиқилган бўлиб, бунда ба­
зель қўмитаси тижорат банкларини банкрот­
ликдан сақлаш ва бу орқали иқтисодиётдаги 
нохуш ҳолатларнинг олдини олишга қара­
тилган. ўзбекистон республикаси 1997 йилда 
базель қўмитасига аъзо бўлган бўлса, 1998 
йилдан унинг тавсия ларига риоя қилиб кела­
ди.

келинг, бироз орқага қайтиб таҳлил қилиб 
кўрсак. чунки бугунги кундаги ўзгаришлар 
аслида олдинги ўзгаришларнинг давомидир. 
2008 йилдаги бутун жаҳон иқтисодий инқи­
зори натижасида кўплаб давлатларда тижо­
рат банклари банкрот бўлиб кетди. Мамлака­
тимизда ҳам бу инқироз натижасида тижорат 
банкларимиз етарлича зарар кўрди ва дав­
лат томонидан банк тизимига бу рискларни 
камайтириш мақсадида катта миқдорда мо­
лиявий ресурслар киритилди. ушбу инқироз 
даврига қадар базель­2 стандарти амал қи­
лар эди ва бу стандарт банклар банкрот бў­
лишининг олдини олишга қаратилган эди. 

аммо базель­2 стандартида банклар бан­
крот бўлгандан кейин олдидаги мажбури­
ятларни қоплай олиш даражаси инобатга 
олмаган эди. 2011 йилда ишлаб чиқилган 
базель­3 стандарти, 2015 йилдан ўзбекис­
тон Марказий банки ушбу стандартни қабул 
қилган бўлса, бу стандартнинг бош мақсади 
банклар банкрот бўлгандан кейин ҳам олди­
даги бирламчи мажбуриятларнинг катта қис­
мини қоплаш имкониятини сақлаб қолишга 
қаратилган.

ўзбекистон Марказий банкининг тижорат 
банкларига қўйган талаблари ва тавсия­
ларига кўра ҳар бир қарз олувчи ёки ўзаро 
алоқадор шахслар гуруҳига тўғри келадиган 
максимал кредит миқдори биринчи дара­
жали капиталнинг 50 фоизидан ошмасли­
ги лозим эди. шунингдек, таваккалчиликни 
ҳисобга олган ҳолдаги активлар миқдорига 
талаблар белгилаш орқали тижорат банкла­
ри капиталининг монандлигига таъсир кўр­
сатиши ҳам мумкин ва буни ҳам инобатга 
олишимиз лозим. унга кўра, 2023 йил 20 
августга қадар аҳолига ажратилган ипотека 
кредитларининг таваккалчилик даражалари, 
агар кредит суммасининг гаров суммасига 
нисбати 50 фоиздан кам бўлса, ушбу актив­
лар банк учун 35 фоиз рискка тортилар эди. 
бунинг давоми сифатида агар кредит сум­
масининг гаров суммасига нисбати 75 фоиз­
дан кам бўлса, ушбу активлар банк учун 50 
фоиз, кредит суммасининг гаров суммасига 
нисбати 100 фоиздан кам бўлса, ушбу актив­
лар банк учун 100 фоиз, 100 фоиздан юқо­
ри бўлса, банк учун 150 фоиз рискка торти­

лар эди. ўзбекистон республикаси Марказий 
банки ушбу меъёрий ҳужжатларга ҳам ўзгар­
тириш киритди. 

эндиликда кредит суммасининг гаров сум­
масига нисбати 75 фоиздан кам бўлса, ушбу 
активлар банк учун 100 фоиз, 100 фоиздан 
кам бўлса, 150 фоиз, 100 фоиздан юқори 
бўлса, 200 фоиз рискка тортиладиган бўлди. 

хўш, бу каби ўзгаришлар банкларга ва 
аҳолининг талабларига қандай таъсир кўр­
сатади?

биринчидан, банклар аҳолига автокре­
дитлар берганда рискли активларни камай­
тириш мақсадида дастлабки тўловларни 
оширишга мажбур бўлишади.

иккинчидан, автокредитлар ҳажмини 
ошириб юборадиган бўлса, банклар учун 
риск ли активлар ҳам ошиб кетади ва бунинг 
натижасида банклар капитали етарлилик да­
ражаси пасайиб кетади.

банкларда капитал етарлилик даражаси­
нинг пасайиб кетиши эса Марказий банк то­
монидан ушбу банкка нисбатан турли санк­
цияларни қўллашга асос бўладиган бўлса, бу 
ҳолат банкларнинг ички ва халқаро рейтинг­
ларига ҳам салбий таъсир кўрсатади.

шундай экан, ўзбекистон республика­
си Марказий банки томонидан банклар ҳар 
бир қарз олувчи ёки ўзаро алоқадор шахс­
лар гуруҳига тўғри келадиган максимал кре­
дит миқдорининг юқори чегарасини биринчи 
даражали капиталнинг 25 фоизидан ошир­
маслик талабларини белгилаш орқали ма­
кропруденциал сиёсат олиб бориши, бизнинг 
фикримизча, энг мақбул тадбирлардан бири­
дир.

– янги талаб хатарлар билан боғлиқ. 
чунки баъзи банклар кредит портфе-
лининг 50 фоиздан ортиғи автокредит-
лардан иборат. аксарият автокредитлар 
маҳаллий автомобиллар билан таъмин-
ланган. агар эртага автомобиль бозори-
да бирор нарса ўзгарса, масалан, божлар 
олиб ташланса, маҳаллий автомобиллар 
нархи тушади ва одамлар бу кредитни 
шунчаки тўламай қўяди. Бу каби хатар-
лар бўлиши мумкинми?

– 2017 йилдан бошлаб маҳаллий ва хо­
рижий инвесторларга иқтисодиётимиз очиқ 
иқтисодиётга йўналтирилаётгани борасида 
“сигнал”лар бериб келинмоқда. буни охир­
ги йилларда бўлаётган ўзгаришлардан ҳам 
кўришимиз мумкин. жумладан, валюта кур­
сини либераллаштирганимиз, импорт товар­
ларига ўрнатилган талаблар ёки импорт то­
варларини харид қилиш учун тадбиркорла­
римиз томонидан амалга оширилаётган кон­
вертациядаги муаммолар бартараф этилиши 
бунга яққол мисол бўлади.

аммо олдинги йилларда катта даражада 
ёпиқ иқтисодиёт олиб борганимиз натижаси­
да маҳаллий бозорларимизда монопол кор­
хоналарни вужудга келтирдик. бир куннинг 
ўзида маҳаллий бозорларимизни хорижий 
инвесторларга очиш орқали монопол корхо­
наларни рақобатбардош корхоналарга ай­

лантира олмаслигимиз аниқ кўриниб турган 
вазиятдир.

биз бир ишни тезроқ амалга ошириш 
пайида юрамиз. агар бирон чора­тадбирни 
босқичма­босқич амалга оширишга ҳаракат 
қилсак, аҳоли томонидан турли эътирозлар 
эшитамиз. тўғри, 90­йилларда иқтисодий 
ислоҳотларимизни босқичма­босқич олиб 
бориш орқали аҳоли қийинчилигининг узоқ 
давом этишига олиб келганмиз ва ҳақли ра­
вишда уларнинг эътирозларига сабаб бўлган­
миз. аммо бу барча иқтисодий ўзгаришларни 
босқичма­босқич амалга оширмаслик керак, 
дегани эмас. 

бир мисол. 2001 йилда хитой халқ рес­
публикаси жаҳон савдо ташкилотига аъзо 
бўлгандан кейин биргина шарт қўйган. яъни, 
хитой банк тизимига хорижий банклар кириб 
келишини беш йилга кечиктириш талабидир. 
чунки хитой халқ республикаси очиқ иқтисо­
диёт ҳолатини таҳлил қилганда, айнан банк 
тизими халқаро рақобатга чидай олмасли­
гини аниқлаган. аммо шу беш йиллик имти­
ёздан шунчалик унумли фойдаландики, бу­
гунги кунда активлари бўйича дунёдаги энг 
катта 10 та банкнинг бештаси хитой банкла­
ридир. шундай экан, очиқ иқтисодиёт юрита­
миз дегани бир кунда барча бозорларимизни 
хорижлик инвесторларга очиб бериш лозим, 
дегани эмас.  

шундан келиб чиққан ҳолда, монопол 
корхоналаримизни рақобатга бардошли қи­
лиш учун босқичма­босқич чора­тадбирлар­
ни амалга оширмоқдамиз. хусусан, хориждан 
келаётган элекромобилларга божхона тўлов­
ларини ва йиғимларини камайтириш орқали 
маҳаллий автомобиль бозоримизга киришига 
йўл очиб бердик ҳамда маҳаллий автокорхо­
наларимизга таъсир кўрсатишни бошладик. 

автокредитлар муддати 3 йилдан 5 йил­
гача эканлигини инобатга оладиган бўлсак, 
яқин келажакда маҳаллий автобозорлари­
мизда ўзгаришларни кузатишимиз мумкин. 
албатта, Маркази банк тижорат банклари­
нинг кредит портфелига, асосан автокре­
дитлар ҳажмига таъсир қилиш орқали яқин 
келажакдаги ўзгаришларга тайёрланмоқда, 
десак хато қилмаган бўламиз. чунки, Марка­
зий банкнинг янги талаблари автокредитлар 
фоизининг ошишига, аҳолига ажратилаётган 
автокредитлар ҳажмини камайтиришга қара­
тилган. пировардида аҳолининг автокредит­
ларга бўлган ялпи талабларини пасайтириш 
орқали тижорат банклари кредит портфели­
да автокредитлар улушини камайтириш кўз­
ланган.

Марказий банкларнинг макроприденциал 
сиёсати пайдо бўлиши мумкин бўлган тизим­
ли рискларнинг олдини олишга қаратилади. 
шундан келиб чиққан ҳолда, ўзбекистон 
Марказий банки иқтисодиётимиздаги бўла­
жак ўзгаришларга тайёргарлик кўриш мақса­
дида чоралар кўряпти, деб ўйлаймиз.

“ўзбекистон овози” мухбири
тоштемир хуДоЙҚулов суҳбатлашди. 

» 2017 йилдан бошлаб 
маҳаллий ва хорижий 
инвесторларга 
иқтисодиётимиз 
очиқ иқтисодиётга 
йўналтирилаётгани 
борасида “сигнал”лар 
бериб келинмоқда. 
Буни охирги йилларда 
бўлаётган ўзгаришлардан 
ҳам кўришимиз 
мумкин. жумладан, 
валюта курсини 
либераллаштирганимиз, 
импорт товарларига 
ўрнатилган талаблар 
ёки импорт товарларини 
харид қилиш учун 
тадбиркорларимиз 
томонидан амалга 
оширилаётган 
конвертациядаги 
муаммолар бартараф 
этилиши бунга яққол 
мисол бўлади.

dolzarb Mavzu

АВТОКРЕДИТГА ЧЕКЛОВЛАР
яхшими? ёмонми?

ОдаМларда автОМОбиль кўпаяётгани, албатта, яхшилик белгиси. аксарият юртдОшлариМиз уй ҚурсаМ, 
тўй ҚилсаМ, Машина МинсаМ, деган ниятлар билан яшайди. кейинги ваҚтда автОМОбилларни кредитга, 
бўлиб тўлашга харид Қилишлар кескин кўпайди. 2 та уйнинг биттасида бугун автОкредит бОр, десак Му­
бОлаға бўлМайди. ҲаММанинг ОМадини берсин. аММО, автОкредитлар жуда кўпайгани хавОтирли бўлиши, 
рўзғОрларга, иҚтисОдиётга зиён етказиши МуМкинМи? хавОтирли савОллар бОр.

Марказий банк МаМлакатиМизда автОкредитлаш юҚОри суръатда ўсаётганидан хавОтирда. чунки бу банк 
тизиМи учун хавф туғдиради. шу бОис регулятОр автОкредитлаш талабларни кучайтиришга ҚарОр Қилган, 
бу фаҚат «стандартлардан ташҚарига чиҚҚан» банкларга тааллуҚлидир. регулятОр автОкредитлар бўйича 
берилган кўрсатМалар бундай кредитлар ажратилишини таҚиҚлаМаслиги ва таклиф этилаётган фОиз став­
калари Ошишига таъсир ҚилМаслигини билдирган. чеклОвлар стандартлардан ташҚарига чиҚҚан банклар­
га нисбатан Қўлланилиши МаълуМ Қилинган.

Марказий банк, яъни банк Ҳузуридаги назОрат ҚўМитаси тОМОнидан бундай ҚарОрлар Қабул Қилиниши 
тижОрат банкларига ҲаМда иҚтисОдиМизга  Қандай таъсир кўрсатиши МуМкинлиги ҲаҚида иҚтисОдиёт 
фанлари бўйича фалсафа дОктОри, дОцент акраМ абсалаМОвга бир нечта савОллар билан МурОжаат Қил­
дик.

Mutolaa

“мусаввирнинг 
ёшлиКДаги 
шамоЙили”
хх аср жаҳон адабиёти тарихида 

катта шахслардан бири ирландиялик 
буюк ёзувчи жеймс жойснинг катта 
ижоди “Мусаввирнинг ёшликдаги 
шамойили” романи билан бошлана­
ди. бу адибнинг автибиографик аса­
ри ҳамдир.

асарда “уилсс” романининг бош 
қаҳрамони стивен дедалнинг ички 
олами акс этган. “Мусаввирнинг 
ёшликдаги шамойили” унинг шоҳ 
асари “уилсс”нинг дебочаси, десак, 
нотўғри бўлмайди. жойс адабиёт­
даги услубини дастлаб ана шу илк 
романида акс эттирган. ёзувчи куза­
тувчан нигоҳи билан ҳаётнинг майда 
икир­чикирларигача, ҳатто айтишга 
истиҳола қиладиган кечинмаларга­
ча очиб ташлайди. Қаҳрамонларга 
шафқат қилмайди. асар қаҳрамо­
ни стивеннинг болалик, ўсмирлик 
чоғлари, диний, дунёвий қарашла­
ри, атроф­муҳитда бўлаётган ўзга­
ришлар, жамиятнинг турмуш тарзи 
ва ҳоказоларга муносабатлари баён 
этилади.

лекин асарни шунчаки стивен 
дедалнинг ҳаёти ва шахс сифати 
шаклланиш жараёнлари биланги­
на боғлаш нотўғри. роман оила­
дан бошланиб, таълим даргоҳла­
ри, жамият, ҳукумат даражасидаги 
масалалар билан давом этади. бо­
ланинг атрофдаги муносабатларга 
таъсири ва ўша муносабатларнинг 
бола ақлий ривожланишига таъси­
ри, қолаверса, оқибатлари билан 
танишганда турмушдаги ўзига хос­
ликлару, тубанликларни кузата­
сиз.

роман бутун инсониятни ўз­ў­
зини анг лаш жараёнларига тайёр­
лайди. стивен мисолида адиб нозик 
психологик усуллар билан ақл ва 
қалбдаги касалликларни очиқлай­
ди. Қаҳрамоннинг фикрларини, 
ўй­хаёлларини, кечинмаларини ва 
ҳис­туйғуларини, асосан унинг ички 
монологлари орқали кўрсатади.

ўҚишга, тушунишга 
таЙёрмиЗми?
Ҳар қандай замонда ҳам тез ҳазм 

қилинадиган, осон тушуниладиган ва 
ранг­баранг сюжетларга бой асар­
ларнинг ўқувчиси кўп бўлган. та­
факкур қилишга мажбур этадиган, 
кўпирган ҳиссиёт билан эмас, ақл 
билан мушоҳада қилиб мутолаа қи­
линиши керак бўлган романлар эса 
маълум тайёргарликни талаб этади.

жойсшунослар доим унинг ижоди­
ни дунё адабиётида чинакам ҳодиса 
сифатида эътироф этадилар. унинг 
асарлари ҳикматларга жуда бой. 
жаҳон адабиёти тажрибасида айнан 
шу йўналишда унинг романлари каби 
мукаммал асар топиб бўлмаслиги бор 
гап. жойс ҳар бир қаҳрамонининг қал­
бини, ақлий салоҳиятини, қарашлари, 
билим, диний илм, эътиқод масаласи 
ва умуман шахсига тааллуқли бўлган 
барча маълумотларни шошилмасдан 
очиқлайди.

воқеалар бир композиция устига 
шундай қурилганки, роман сўнгигача 
ана шу ритмда давом этасиз. шахс би­
лангина эмас, бутун жамият, инсони­
ятга тааллуқли барча асрорлар билан 
танишар экансиз, бирор­бир жумла 
асарда бир қарашда у қадар аҳами­
ятли эмасдек, ўша гапни олиб қўйса, 
воқеаларга таъсир этмайдигандек 
туюлади. аммо асар композицияси 
нуқтаи назаридан ҳар бир жумла ва 
ҳар бир  сўзнинг ўз миссияси бор. 

жоЙснинг услуБи
... асрлар  мобайнида одамлар 

ҳозир у кузатаётгандай тепаларида 
учиб юрган қушларни кузатишган. 
боши узра тизилган қушлар қатори 
унга эскидан қолган ибодатхона­
ни эслатади, ҳорғин суяниб турган 
шумтол таёғи эса авгурнинг майиш­
ган ҳассасини ёдига солади.

Ҳорғин вужудида рўё қаршисида­
ги қўрқув ҳисси ғимирлади — бу тим­
соллар, аломатлар қаршисидаги ўзи 
исмини кўтариб юрган қирғийсифат 
одам — тол шохларидан ясаган қа­
нотлар ёрдамида тутқунликдан озод 
бўлган инсон рўпарасидаги қўрқув 
эди. бу лавҳаларга қамиш чўп би­

лан битган ва ўзининг лайлакмо­
нонд қуш­ибисининг энсиз бошида 
ўроқнусха икки шохни кўтариб юр­
ган –тот қаршисидаги қўрқув эди...

Мана, жойснинг қалами. бир қа­
рашда тушунарсиз, мураккаб. аммо 
асарни аввал бошидан ўқиб келган 
китобхонда фикрлаш доираси кен­
гайгани, ақлан етуклик, руҳий теран­
лик кузатилади. жойс ўз ўқувчиси­
нинг ақлини чархлайди. тўғри, унда 
тушунарсиз жумлалар, гаплар жуда 
кўп. Қуруқ хабар тез­тез учрайди. 
айрим гапларнинг умумий маъносини 
чиқариш қийин. Қайта­қайта ўқишга 
тўғри келадиган жойлари бор.

лекин буларнинг ҳаммаси аниқ 
мақсад билан ёзилган. яъни, ҳар бир 
инсоннинг бизга маълум бўлмаган 
ички дунёси ифодалари. аслида ҳам 
аксарият кишилар ўзи нима истаёт­
гани аниқ анг лаб етмайди, мақсад­
сиз яшайди. жойс ана шу мавҳум­
ликни қаҳрамонлари тимсолида 
тушунтиради. инсоният тушунарсиз 
ҳиссиётлар билан яшашини киноя­
лар билан сўзлайди. романни ўқир 
экансиз воқеалар аниқ бир жой, 
вақт замон устига қурилмаганига 
гувоҳ бўласиз. жойс кўтарган мавзу 
тарихга ҳам, бугун ва келажакка ҳам 
соя солиб туради ва доим кузатила­
ди. шунинг учун ҳам уни топишмоқ 
ёзувчи дейишади.

шундай қилиб, жойснинг ёзув­
чи сифатидаги қиёфаси ва услуби 
дастлабки романи – «Мусаввирнинг 
ёшликдаги шамойили» асарида акс 
этди. романда жойс руҳий кечин­
маларни тасвирлашнинг хилма­хил 
усулларидан фойдаланди. шуни 
алоҳида таъкидлаш керакки, бу ро­
ман кейинги улуғ асар – «улисс» ро­
мани учун катта тайёргарлик бўлган. 
китобхонларга дунёни титратган ро­
ман “уилсс”ни  мутолаа қилишдан 
аввал унинг кириш қисми бўлган 
“Мусаввирнинг ёшликдаги шамой­
или” романини ўқиб чиқишларини 
тавсия этамиз. зеро, бу роман ада­
биётнинг чўққисидир.

нигора ҳасанова,
адабий шарҳловчи.

Эълон

2023 йил 13 октябрь куни соат 11.00.да бў­
либ ўтадиган такрорий очиқ аукцион савдоси­
га ўзбекистон халқ демократик партияси тош­
кент вилояти кенгашининг 25.09.2023 йилдаги 
№111/01­04­сонли буюртманомасига асосан кен­
гаш тасарруфидаги тошкент вилояти, янгийўл ту­
мани, гулбаҳор М.ф.й., чирчиқ кўчасида 5854.0 
кв.м ер майдонида жойлашган, қурилиш ости май­
дони 430.43 кв.м., фойдаланиш майдони 494.09 
кв.м.дан иборат бўлган ертўлали 2 қаватли маъ­
мурий бино ва иншоотлар қўйилмоқда. бошланғич 
нархи – 1 800 000 000 сўм.

юқоридаги кўчмас мулк 2023 йил 13 октябрь 
куни соат 11:00.да сотилмаган тақдирда, такро­
рий савдолар 2023 йил 30 октябрь, 14,29 ноябрь, 
14,29 декабрь, 2024 йил 15,30 январь,14,29 фев­
раль ҳамда 15,30 март кунлари соат 11.00 да бў­
либ ўтади. 

юқоридаги кўчмас мулк билан буюртмачи таш­
килот вакиллари иштирокида бевосита манзил­
га чиқиб танишиш мумкин. аукцион савдоларида 
қатнашиш истагини билдирган талабгорлар савдо 
ташкилотчиси билан тузиладиган закалат келишу­
вига асосан кўчмас мулк бошланғич нархининг 15 
% дан кам бўлмаган миқдорида закалат пулини 
тўланганлигини тасдиқловчи ҳужжат билан бирга 
қуйидаги ҳужжатларни тақдим қилишлари шарт: 

— юридик шахслар — давлат рўйхатидан ўтка­
зилганлиги тўғрисида гувоҳнома нусхаси, ваколат­
ли вакил учун қонун ҳужжатларида белгиланган 
тартибда расмийлаштирилган ишончнома, унинг 

шахсини тасдиқлайдиган ҳужжат нусхаси илова 
қилинган ҳолда;

— жисмоний шахслар — паспорт нусхаси, вако­
латли вакил қатнашган тақдирда, ваколатли вакил 
учун қонун ҳужжатларида белгиланган тартибда 
расмийлаштирилган ишончнома, унинг шахсини 
тасдиқлайдиган ҳужжат нусхаси илова қилинган 
ҳолда.

аукцион савдосида иштирок этувчи талабгор­
лардан буюртманомаларни қабул қилиш расмий 
иш кунларида (шанба, якшанба ва байрам кунла­
ридан ташқари) соат 10:00.дан 16:00.гача қабул 
қилинади.талабгорлардан буюртмаларни қабул 
қилиш савдо ўтказиладиган кундан бир иш куни 
олдин соат 16:00.да тўхтатилади. савдо ғолиби­
га аукцион савдоси натижалари бўйича ғолиб лик 
баённомаси имзоланган санадан бошлаб 5 банк 
куни ичида савдо ташкилотчисининг ҳисоб рақа­
мига мулк сотув қийматидан 2 фоиз миқдорида пул 
маблағи тўлаб бериш ва 10 кун ичида сотувчи би­
лан олди­сотди шартномаси имзолаш мажбурияти 
юклатилади.

закалат пулини тўлаш учун реквизитлар 
“BANYAN” Мчж. ат “Xalqbank” тошкент шаҳар фили­
али амалиёт бўлими. х/р: 20208000300757166001. 
МфО:01125. стир: 304 802 952.

ариза қабул қилинадиган манзил: тошкент шаҳар, 
Мирзо улуғбек тумани, паркент кўчаси, 51­уй. 

телефон: +998­71­207­25­53. 

лицензия RR – 0298.

“BANYAN” Мчж бошланғич нархи босқичма­босқич ошиб бориш 
тартибида ўтказиладиган очиқ аукцион савдоларига таклиф этади! 

гапирилган гап ёлғОн, рОст гап кўнгилда туради, дейди 
ғарб файласуфлари. ОдаМ дунёни билишга интилади, нар­
салар, вОҚеа­ҲОдисаларни ич­ичидан ўрганади. ўрганиш­
га, эришишга, Орзулар йўлидаги МеҲнатга йиллари, бутун 
уМрини сарфлайди. 

лекин жуда каМ ОдаМлар “Мен ўзи киММан, Қаердан 
бОш ланиб, ниМа билан давОМ этяпМан, ўтМишиМ, МаҚса­
диМ, ўрниМ Қандай бўлади”, деган савОллар ҲаҚида ўйлай 
Олади. бугун ОдаМнинг ўз руҲияти, ўз ОлаМи ҲаҚида ўйла­
ши Қийинлашиб кетди, чалғитувчи, ваҚтни, уМрни егувчи 
ўткинчи нарсалар кўпдан кўп. шундай ижОдкОрлар, шун­
дай асарлар бОрки, Мўътабар инсОн эканиМизни англаш­
га ёрдаМ беради.

 ўз даврида жОйснинг ижОди Қарсак чалиб кутиб Олин­
Маган. унинг асарларини аҚл билан эМас, Қалб ёки Ҳиссиёт 
билан ўҚиган инсОн уни телбага чиҚриши аниҚ. чунки адиб­
нинг асарларида вОҚеалар киМнинг тили билан баён эти­
лаётганини англаш ҲаМ Қийин. сюжетларнинг бир чизиҚда 
давОМ этМаслиги, МавҲуМликка Қурилган вОҚеалар ва улар­
нинг ечиМини тОпиш учун ўҚувчисини аҚлий МеҲнатга Маж­
бур этадиган жОйс ижОдига ўзига хОсларгина ОшиҚ. янги 
МаҚОлаМизни ана шундайлар учун тайёрладик.

РОСТГЎЙЛИК КИТОБИ
Мурожаат, фикр ва таклиф айтиш инсоннинг, фуқаронинг энг 

олий ҳуқуқларидан бири эканини бугун аксарият юртдошларимиз 
жуда яхши тушунади. бу жамиятимизда кейинги йилларда эришил­
ган энг катта ютуқлардан бири.

Очиғини айтганда, мурожаатлар ҳар хил бўлади, асослиси, асо­
си етарли бўлмагани, қонуний ёки қонунга тўғри келмайдигани... 
Қандай бўлишидан қатъи назар, улар ўрганилиши, фуқарога тушун­
тириш берилиши лозим. таҳририятимизга юртимизнинг турли ҳу­
дудлари, хориждаги ватандошларимиздан ҳам мурожаатлар келиб 
турибди. Мутасаддилар, мутахассислар кўмаги билан уларга ечим 
топишга ҳаракат қилиняпти. айрим мурожаатлар тизимли ёндашув­
ни тақозо қилади. ким ҳақ ёки ноҳақлигини, қандай чора қонунан 
тўғри бўлишини ваколатли идоралар ҳал қилиши тўғри бўлади. ав­
вало, хулоса чиқариш, қарор қабул қилиш учун ҳам мурожаатлар 
яхшилаб ўрганилиши лозим, албатта.

таҳририятимизга келган айрим мурожаатлар мазмуни ҳақида 
маълумот беришни жоиз, деб билдик. Мақсадимиз мутасадди идо­
раларни уларнинг фаолияти ҳақидаги мурожаатлар, шикоятлар, 
фикрлар билан таништиришдир, масъулиятга ундашдир. Мурожаат, 
савол ва умидлар жавобсиз қолмайди, ҳақиқатда муҳтожларга қону­
ний хизмат кўрсатилади, ёрдам берилади, деган умиддамиз.

иҚтисоДиёт ва молия ваЗирлиги, ўЗБЕКистон 
 рЕсПуБлиКаси Бош ПроКуратураси ҳуЗуриДаги мажБу-
риЙ ижро БЮроси ҳамДа ФарҒона вилояти ҳоКимлиги 
 ЭътиБорига!

газетамизга фарғона вилояти, Қўқон шаҳри, Мисгарлик кўчаси, 
79­уйда истиқомат қилувчи пенсионер, 2­гуруҳ ногирони Марҳабо 
раҳимова томонидан йўлланган шикоят аризасида шундай дейилади 
(мурожаат мазмуни келтирилмоқда):

“Мен Марҳабо абдуллаевна раҳимовага тегишли бўлган фарғо­
на вилояти, Қўқон шаҳри, Моварауннаҳр (собиқ уста бозор) кў­
часи, 1­уй манзилидаги автомобилларга техник хизмат кўрсатиш 
шохобчаси бино­иншоотлари Қўқон шаҳар ҳокимининг қарорига 
асосан 2010 йилда давлат ва жамият эҳтиёжлари учун олиб қўйи­
либ, бузиб ташланган.

бугунги кунгача мен кўплаб аризалар ёзиб, компенсация та­
риқасида мутаносиб мулк ёки пул маблағ берилишини сўрадим. 
2013 йилда менга ер ажратилди, лекин ушбу ер “универсалбанк” 
атбга тегишли экани аниқланиб, суд орқали олиб қўйилди.

2022 йил мартда судга мурожаат қилишга мажбур бўлдим. 
фуқаролик ишлари бўйича Қўқон шаҳар судининг 19.04.2023 
йилдаги ҳал қилув қарорига кўра, менинг фойдамга пуллик ком­
пенсация белгиланди. Ҳал қилув қарори 19.05.2023 йилда кучга 
кирган бўлса­да, менга бир тийин ҳам тўланмаяпти.

бунга ҳам шикоят ёзганимдан сўнг иқтисодиёт ва молия ва­
зирлиги ҳамда компенсация жамғармаси фарғона вилоят бошқар­
масининг ходимлари а.абдуназаров ва а.азизовлар олдимга кел­
ди. улар компенсация тўлаш масаласини фақат вилоят ҳокими 
хайрулла бозоров ҳал қилиб бера олишини, у ҳозирча бундай 
топшириқ бермаётганини айтишади.

шунингдек, улар вилоят бюджетидан ҳар хил сарф­харажат­
лар кўпайиб кетганини ... таъкидлаб, фарғона шаҳрига қайтиша­
ди. кейинчалик билсам, улар 2023 йил 13 июль санаси билан да­
лолатнома тузиб, мурожаатимни назоратдан ечиб ташлабди... шу 
боисдан ушбу муаммоли масалада таҳририят менинг қонуний ҳақ­
ҳуқуқим тикланишида амалий ёрдам беради, деган умиддаман”.

ичКи ишлар ваЗирлиги ва Бош ПроКуратура ДиҚҚатига!
таҳририятимизга келган яна бир шикоят аризасида кўтарилган 

масала ҳам анча чигал кўринади. Мурожаатнинг қисқача мазмунини 
келтирамиз:

“Мен атажанова ширинай касимовна 1960 йилда туғилганман. 
хоразм вилояти, хива шаҳар, ғ.ғуломов кўчаси, 2­уйда доимий 
рўйхатда тураман. тақдир тақозоси билан бугунги кунда россия фе­
дерацияси санкт­петербург область, кировский район, посёлка на­
зия, есенин кўчаси, 5­уй, 15­хонадонда вақтинча рўйхатда турган 
ҳолда яшаяпман. ёлғиз онаман.

сизга шуни маълум қиламанки, наманган вилояти, чортоқ ту­
манида яшовчи фуқаро турғунпўлатов шоҳжаҳон шуҳрат ўғли 
(17.06.1994 йилда туғилган, паспорт серияси FA 04749.. (рақамлар 
мутасадди идораларга тўлиқ ҳолда тақдим этилади­таҳририят), бе­
рилган вақти 19.07.2019 йил, амал қилиш муддати 18.07.2029 йил­
гача) ўғлимнинг (уразметов Музаффар зарипбоевич, 1995 йилда 
туғилган) фирмасида ҳайдовчи бўлиб ишлаган. ишлаш жараёнида 
ўғлимга тухмат қилиб, жиноий иш очтириб, қаматтириб юборган. ўғ­
лим Музаффар уразметов қамалгандан сўнг учрашганимда шу нарса 
маълум бўлдики, ўғлимга тегишли бўлган уйнинг калити шоҳжаҳон 
турғунпўлатовда ҳам бўлган. шундан фойдаланиб, уйдаги қиммат­
баҳо буюмларни ўғирлаб кетган.

бундан ташқари, шоҳжаҳон турғунпўлатов ўғлимни фирмасига 
тегишли бўлган муҳрлардан ноқонуний фойдаланиб, +79959979... 
(рақамлар мутасадди идораларга тўлиқ ҳолда тақдим этилади 
– таҳририят) телефон рақамига телеграмм канали очиб одамлар­
ни европа, кореа ва аҚш каби давлатларга юбораман, деб алдаб 
фаолият юритаётгани ҳақида россия федерациясининг ҳуқуқни 
муҳофаза қилувчи идораларига мурожаат қилганимда, улар 2023 
йил 24 май санасида санкт­петербург – тошкент рейси билан учиб 
кетганлигини маълум қилишди. шундан сўнг билдимки, шоҳжаҳон 
турғунпўлатов ўзбекистонга бориб ҳам одамларни чет давлатларга 
ишга юбораман, деб ушбу +79959979... телефон рақамидаги теле­
грамм каналида видеолар қилган.

таҳририятдан илтимос қилардим. Мен ёлғиз онаман, туҳматдан 
қамалган ёлғиз ўғлимни оқланишида, шоҳжаҳон турғунпўлатов жи­
ноий фаолиятини давом эттиришига йўл қўйилмаслиги учун унга 
нисбатан қонуний чора кўрилишида ёрдам беришни сўрайман. ата­
жанова ширинай касимовна телефон рақами: +79263433... (рақам­
лар мутасадди идораларга тўлиқ ҳолда тақдим этилади – таҳририят)”

Ҳар бир мурожаатда юртдошларимизни ўйлантираётган маса­
лалар, жавоби кутилаётган саволлар акс этган. Масъул идоралар 
уларни тез орада ўрганиб таҳририятга жавоб беради, фуқаролар­
нинг ҳақ­ҳуқуқларини ҳимоя қилиш бўйича қонуний чоралар кўра­
ди, деб умид қиламиз.

таҳририят.

мурожаат ҳуҚуҚи

МУТасаДДи иДОРаЛаР 
ДИŠŠАТИГА!

хитой гуруч маҳсулотларини энг кўп ис­
теъмол қилувчиси, яъни энг кўп импорт қи­
ладиган давлат ҳисобланади. ушбу улкан 
мамлакатда бу йил сув танқислиги боис, 
шоли экин майдонларида ҳосилдорлик кам 
бўлгани айтилади. шу сабабли дунё бозори­
да гуруч нархининг ошиши кутилади. 

гуруч маҳсулотига чекловлар ўзбеки­
стон бозорига ҳам билвосита таъсир кўрса­
тиши мумкин. Ҳиндистон гуруч экспортини 
қисқартирса, асосий импорт қилувчи давлат 
ҳисобланган хитойда талаб ошади. бу ўз­ 
ўзидан ўзбекистонда ҳам гуруч нархининг 
ошишига олиб келиши мумкин экан. Маълу­
мотларга кўра, республикамизда жорий йил 
июль ойи охирига келиб, гуруч нархи 50,6 
фоизга ошган.

Маълумот учун, сув танқислиги ортидан 
шоли экиладиган майдонларни ўтган йил­
лар билан солиштирганда икки баробардан 
кўпроқ қисқартириш ва прогноздан 2,5 баро­
барига кам шоли етиштириш режалари эълон 
қилинганди. ушбу қисқартириш қурғоқчилик 
натижаси эканлиги билан изоҳланганди.

гуруч нархининг ўсиши дунё мамла-
катларининг озиқ-овқат хавфсизлиги-
га ҳамда республикамиздаги вазиятга 
қандай таъсир кўрсатиши мумкинлиги 
тўғрисида тошкент давлат иқтисоди-
ёт университети “яшил” иқтисодиёт ва 
барқарор бизнес кафедраси доценти 
акрам ядгаровнинг фикри билан қизиқ-
дик.

– дунёда хитой бошқа мамлакатларга қа­
раганда 2022 йилнинг якунларига кўра тах­
минан 155 миллион тонна гуруч маҳсулот­
ларини истеъмол қилган. гуруч истеъмоли 
бўйича хитойдан кейинги ўринни Ҳиндистон 
эгаллайди ва мамлакатнинг гуруч истеъмоли 
108,5 миллион тоннани ташкил этади.

дунё бўйлаб гуруч етиштиришнинг халқа­
ро статистикасига кўра, 2010­2021 йил­
лардаги экин йилларида жаҳон шоли экин 
майдонлари ҳажми ортаётганидан далолат 
беради. хусусан, 2010 йилда 161,7 миллион 
гектарга шоли экинлари етиштирилган бўл­
са, 2021 йилда дунё бўйлаб 165,25 милли­
он гектар ерда шоли экилган. шунингдек, 
Ҳиндистон гуруч етиштириш бўйича дунёда 
етакчи бўлиб, тахминан 45 миллион гектар 
ердан ҳосил йиғиб олади. 

асосий гуруч экспорт қилувчи давлат­
лар қаторида Ҳиндистон, веътнам ва таи­
ланд давлатлари ҳисобланади. Ҳиндистон 
2021/2022 йилларда ҳам 18,75 миллион 
тонна гуруч экспорт қилиб, дунёда биринчи 
ўринда туради. веътнам иккинчи йирик гу­
руч экспортчиси бўлиб, дунё бўйлаб тахми­
нан 6,5 миллион тонна гуруч ишлаб чиқар­
ган. энг йирик гуруч импортчилари эса 
хитой ва филиппин ҳисобланади. 

Маълумотларга кўра, жаҳон бозорида 
2023 йилнинг июнь ойи ҳолати бўйича ўр­
тача гуруч нархи 1,93 доллар (22 минг 364 
сўм), энг арзон нарх эса тунисда 0,52 дол­
лар (6 минг 25 сўм), максимал нарх сербия­
да 4,84 доллар (56 минг 86 сўм) ни ташкил 
этмоқда. 

– жаҳон бозорида гуруч нархининг 
ўсаётганлиги мамлакатимиз гуруч бозо-
рига таъсир қиладими?

– ўзбекистон деҳқон бозорларида бугунги 
кунда гуручнинг 1 килограмм нархи гуруч на­
видан келиб чиққан ҳолда, 11 минг 500 сўмдан 
25 минг сўмгача сотилмоқда. бу эса ўтган йил­
нинг мос даврига нисбатан 35,2 фоизга қим­
матлашганини кўрсатади. шунингдек, гуруч­
нинг “авангард” нави 11 минг 500 сўмдан 17 
минг 500 сўмгача, “аланга” нави 16 мингдан 
18 минг 500 сўмгача, “лазер” навли гуруч эса 
19 минг 500 сўмдан 25 минг сўмгача сотилаёт­
ганига барчамиз гувоҳ бўлмоқдамиз.

Мамлакатимиз ҳудудлари бўйича гуруч 
нархларини таққослайдиган бўлсак, гуруч­
нинг минимал нархи бўйича “нукус деҳқон 
бозори” ва “гулистон деҳқон бозори”да (“ну­
кус­2” ва бошқа маҳаллий навли гуручлар) 
11 минг 500 сўм эканлиги билан ажралиб 
турса, юқори нарх эса тошкент шаҳрининг 
“фарҳод деҳқон бозори”да “лазер” навли гу­
ручи 25 минг сўмдан сотилмоқда. 

Маълумотларига кўра, республикамиз ҳу­
дудларида 2022 йилда 106 минг гектар май­

донларда шоли экилиб, 517 минг тонна 
шоли етиштирилган. гуруч ҳисобида 310 
минг тоннани ташкил этади. яъни, аҳоли 
талабига нисбатан 43 минг тонна кам гуруч 
ишлаб чиқарилади (2021 йилга нисбатан 48 
минг тонна кўп шоли етиштирилган).

таҳлилларга кўра, 2022 йилда респуб­
лика бўйича 8 минг тонна гуруч импорт қи­
линган бўлса, 2023 йилда 53,5 минг тонна 
гуруч импорти амалга оширилган. яъни, ис­
теъмолга нисбатан 10 минг тонна ортиқча 
гуруч импорт қилинган. бир сўз билан айт­
ганда, йилдан­йилга дунё аҳолиси сонининг 
ортиши, глобал иқлим ўзгаришлари, сув тақ­
чилигининг юзага келиши ва қишлоқ хўжа­
лиги ерларининг муомиладан чиқиши ҳамда 
табиий офатлар ҳажмининг ортиши гуруч 
етиштиришга салбий таъсир кўрсатади. 

Қишлоқ хўжалиги вазирлиги департамент 
бошлиғи зафар Ортиқовга ҳам саволлар би­
лан мурожаат қилдик.

– жорий йилда дунё бозорида гуруч 
нархи кескин кўтарилиши мумкинлиги 
ҳақида мутахассислар огоҳлантириш-
моқда. Боиси, дунё минтақасида сув 
танқислиги ортиб бораётгани сабабли 
айрим минтақаларда шоли майдонлари-
ни икки баробардан кўпроқ қисқартириш 
борасида режалар эълон қилинмоқда. Бу 
борада мамлакатимизда аҳвол қандай?

– республикада Қорақалпоғистон респуб­
ликаси ва хоразм вилояти шоли етиштириш 
ҳамда республика аҳолисини гуруч маҳсу­
лотлари билан таъминлаш бўйича асосий 
ҳудудлар ҳисобланади. Қорақалпоғистон 
республикасида 4­5 йилда сув танқислиги 
сабабли шоли экин майдонлари нисбатан 
қисқарган.

Маълумот учун, Қорақалпоғис тон   рес­
пуб  ликасида 2019 йилда 35,0 минг гек­
тар, 2020 йилда 26,4 минг гектар, 2021 
йилда 26,1 минг гектар, 2022 йилда  
20,0 минг гектар, 2023 йилда 6,8 минг гектар 
ер майдонда шоли экилган (5 йилда 28,2 минг 
гектар қисқарган).

бундан ташқари, 2022 йилда Қорақал­
поғистон республикасида 12,6 минг гектар 
экилган шоли майдонлари сув танқисли­
гидан қуриб кетган ва натижада ўртача 50 
минг тонна шоли ҳосили етиштириш имкони 
бўлмаган. дастлабки ҳисоб­китобларга кўра, 
2022 йилда режага нисбатан 14 минг гектар 
кам шоли экилиши (56 минг тн ҳосил етишти­
рилмаслиги) натижасида ички бозорда гуруч 
нархи кўтарилиб, импорт ҳам ошган.

аммо керакли чоралар кўрилмоқда. хусу­
сан, Қорақалпоғистон республикаси ҳудуд­
ларида сув танқислиги кучайиб бораётган­
лиги сабабли шоли экин майдонлари  бошқа 
вилоятларда кенгайтирилди. булар – фарғо­
на, сирдарё, тошкент ва сурхондарё вило­
ятларидир. 

– шолини кам сув сарфлаб етишти-
риш мумкинми? Бу борада янгиликлар 
борми? масалан, сувни кам талаб қила-
диган шоли навларини яратиш устида 
ишлар олиб борилаяптими?

– шоличилик илмий­тадқиқот институти 
олимлари томонидан ўзбекистон шароитида 
шоли етиштиришда 3 та асосий сув тежовчи 
технологияни қўллаш илмий асосланган.

биринчиси – ерларни экишдан олдин ла­
зерли мослама орқали текислаб, шоли экиш. 
ушбу технология ҳисобига жами сув сарфи­
ни 20 фоизга тежайди (ўртача ҳар гектари­
дан 4 млн метр.куб);

иккинчиси – шоли уруғини қуруқ туп­
роққа замонавий техникалар ёрдамида экиш. 
бунинг ҳисобига 40 фоиз (ўртача гектаридан 
8,8 млн метр.куб) сув тежалади;

учинчиси – такрорий майдонларда шоли 
кўчат усулида экиш. шунинг ҳисобига 25­30 
фоиз (ўртача 6,6 млн метр.куб) сув тежалади.

Жорий йилда шоли майдонларининг 16,8 
минг гектари лазерли текисланган, 14,3 
минг гектари замонавий техникалар ёрда-
мида экилган ва 29,5 минг гектар такрорий 
майдонларда шоли кўчат усулида экилган.

шоличилик илмий­тадқиқот институти 
жанубий кореянинг AFACI маркази билан 
ҳамкорликда шолининг кам сув талаб қи­
ладиган, шўрга, стресс омилларга бардош­
ли навларини яратиш бўйича илмий изла­

нишлар ва синовлар олиб бормоқда. ушбу 
лойиҳа доирасида филиппиндаги халқаро 
шоличилик илмий марказидан (IRRI) 521 та 
қурғоқчилликка чидамли халқаро стандарт 
шоли нав ва намуналари уруғлари олиб ке­
линди. нав ва намуналар синовлари бўйича 
дастлабки натижалар олинган.

– Бугунги кунда ўзимизда етиштири-
лаётган шоли ўзбекистон аҳолисининг 
гуручга бўлган эҳтиёжини қондира ола-
дими?

– жорий йил республика ҳудудларида 
140,6 минг гектарга (31,5 минг га асосий ва 
109,1 минг га такрорий майдонларга) шоли 
экилиб, дастлабки ҳисоб­китобларга кўра 
675,4 минг тонна (ўтган йилга нисбатан 159 
минг тн кўп) шоли ҳосили етиштириш ҳамда 
қайта ишлаш ҳисобига 405 минг тонна гуруч 
ишлаб чиқариш кутилмоқда. республика аҳо­
лисининг гуручга ўртача йиллик эҳтиёжи 358 
минг тоннани ташкил этади. демак, 2024 йил 
давомида аҳолининг гуручга бўлган эҳтиёжи 
(+47 минг тн) тўлиқ қопланишига эришилади.

асосий майдонларга экилган тезпишар 
шоли навлари бўйича ўрим­йиғим тадбирла­
ри 20 сентябрдан бошланади. натижада ок­
тябрь ойидан бошлаб бозорларимизда гуруч 
нархи барқарорлашади.

КластЕр нима ДЕЙДи?
– вазирлар Маҳкамасининг тегишли қа­

рорига асосан Қуйи чирчиқ туманида Мчж 
шаклидаги “TCT Cluster” хорижий корхонаси 
ташкил қилиниб, ушбу кўп тармоқли кластер 
таркибида 2019 йил 30 январдан “TCT Rice” 
шоличилик кластери иш бошлади, – дейди 
ушбу кластер раҳбари тўлқин ҳакимов. 
– туманда шоличилик тармоғи тарқоқ бў­
либ, ҳосилдорлик паст эди. кластер ташкил 
этилгач, шоли етиштириш ва қайта ишлаш 
бўйича тўлиқ саноат занжири яратилди. 
 Ҳосилдорлик ҳам йил сайин ошмоқда. нати­
жада кластер томонидан 2019­2022 йиллар 
мобайнида йилига ўртача 11­15 минг тонна­
гача шоли етиштирилди. жорий йилда эса 
ялпи ҳосил миқдори 16 минг тоннадан оши­
ши кутиляпти. 

кластер томонидан 2500 гектар ерда 
шолининг 4 хил — “лазурний”, “искандар” 
(“аланга”), “гулистон” ва “нукус” нави пар­
варишланди. айни пайтда шолилар пишиб 
етилмоқда. Масалан, “лазурний” навли шоли 
майдонларининг 60­70 фоизи пишиб етилган. 
шолилар пешма­пеш ўз вақтида ўрилиб, қури­
тилиб, омборхоналарга жойлаштирилмоқда.

Ҳозирда дунё минтақасида сув танқисли­
ги ортиб бораётганлиги сабабли “TCT Rice” 
кластерида ҳам 2021 йилдан бошлаб сувни 
тежаш, сув ресурсларидан оқилона фойдал­
ниб, мўл шоли етиштириш чора­тадбирлари 
кўрилмоқда. шу мақсадда  жамиятимизга 
тегишли экиладиган шоли ерлари лазерли 
ускуналар ёрдамида текисланиб, сув сарфи 
тобора камайтирилмоқда. яъни, бугунги кун­
да 500 гектардан ортиқ ер майдонлари лазер 
ускуналари ёрдамида текислаб бўлинди.

бундан ташқари, ҳар йили шоли 
ўрим­йиғими мавсумидан кейин шоли дала­
ларига келадиган сув ариқлари, зовурлар, 
майда жўяклар техника ва қўл кучи ёрдами­
да тозаланиб, шоли далаларига сув исроф 
қилинмасдан етказиб берилмоқда.

2024 йилдан шолини кўчат усулида экиш 
тажрибасини жорий этиш режалаштирилган. 
бунинг ҳисобига шолиларни кластер ер май­
донларига экиш ва уларни сув билан тўлди­
риш, экилгандан кейин барг чиқариб сувдан 
тепага кўтарилиб чиққунгача бўлган 25­30 
кун мобайнида сарфланадиган катта миқ­
дордаги сув тежаб қолинади. Масалан, 150 
гектар ерда кўчат етиштирилса, уни кей­
ин 2350 гектарга ўтқазиб, шоли етиштирса 
бўлади. бу 25­30 кун давомида 2500 га ерга 
сарфланадиган сув тежаб қолинади, дегани. 

шоличилик илмий­тадқиқот институти 
билан ҳамкорликда сувни кам талаб қила­
диган шоли навларини яратиш устида илмий 
изланиш ишлари олиб борилмоқда. бу ҳам 
тез орада ўзининг натижаларини бериб қо­
лади, деган умиддамиз.

“ўзбекистон овози” мухбири
тоштемир хуДоЙҚулов тайёрлади.

ГУРУЧДАН FАМ 
ЕМАНГ!

ўзбекистОнда энг МуҲиМ ОзиҚ­ОвҚат МаҲсулОт­
лари рўйхатида гуруч Олдинги ўринларда туриши­
га шубҲа йўҚ. Ошсиз, палОвсиз, Қўйингки, гуруч­
сиз тўй ҲаМ, Маърака ҲаМ, МиллиОнлаб Оилаларда 
МеҲМОн кутишлар ҲаМ бўлМайди. гуруч биз учун 
МуҲиМ МаҲсулОт. унинг каМлиги ёки ҚиММатлиги 
ижтиМОий кайфиятда даррОв билинади.

дунёнинг асОсий гуруч ишлаб чиҚарувчиси ва 
сОтувчиси бўлган ҲиндистОн сентябрь Ойи бО­
шида МаМлакатда ОзиҚ­ОвҚат хавфсизлигини 
таъМинлаш МаҚсадида гуруч етказиб беришга 
ҚўшиМча чеклОвлар, яъни гуруч экспОрти учун 
20 фОизлик ҚўшиМча сОлиҚ жОрий Қилди ва экс­
пОртни 80 фОизга ҚисҚартирган. аММО Мазкур 
кўрилган чОралар етарли бўлМаганидан МаМла­
кат ичида гуруч нархи Ошишдан тўхтаМаган.

“ўзбекистон овози” газетаси таҳририяти 
жамоаси газета мухбири равшан шодиевга 
акаси 

маҳкам омоновнинг
вафоти муносабати билан ҳамдардлик 
 билдиради. 

Кеча жиноят ишлари бўйича 
шайхонтоҳур туман судида 
(“kompramatuzb” иши бўйича) 
х.Д.га жиноят кодексининг тегишли 
моддалари бўйича 3 йилга оммавий 
ахборот воситаларида ишлаш ҳамда 
журналистика ва блогерлик фаолияти 
билан шуғулланиш ҳуқуқидан маҳрум 
қилган ҳолда базавий ҳисоблаш 
миқдорининг 300 баравари миқдорида 
жарима ва 7 йил муддатга озодликдан 
маҳрум қилиш жазоси тайинланди. 
тайинланган озодликдан маҳрум қилиш 
жазоси умумий тартибли колонияларда 
ўттатирилиши белгиланди.

с.х.га жиноят кодексининг тегишли 
моддалари бўйича 3 йилга оммавий 
ахборот воситаларида ишлаш ҳамда 
журналистика ва блогерлик фаолияти 
билан шуғулланиш ҳуқуқидан маҳрум 
қилган ҳолда 7 йил муддатга озодликдан 
маҳрум қилиш жазоси тайинланди. 
тайинланган озодликдан маҳрум қилиш 
жазоси умумий тартибли колонияларда 
ўттатирилиши белгиланди.

а.а. жиноят кодексининг 241­моддаси 
1­қисмида назарда тутилган жиноятни 
содир этганликда айбли топилиб, унга 3 
йил муддатга озодликни чеклаш жазоси 
тайинланди.

М.М. жиноят кодексининг тегишли 
моддаларида назарда тутилган жиноятларни 
содир этганликда айбли топилиб, унга 
жиноят кодексининг 57­моддаси (енгилроқ 
жазо тайинлаш)ни қўллаб, 59­моддаси 
тартибида 3 йилга оммавий ахборот 
воситаларида ишлаш ҳамда журналистика 
ва блогерлик фаолияти билан шуғулланиш 
ҳуқуқидан маҳрум қилган ҳолда 5 йил 
муддатга озодликни чеклаш жазоси 
тайинланди.

шу билан бирга, жиноят иши доирасида 
жабрланувчиларга етказилган моддий 
зарарни судланувчилардан солидар тартибда 
ундириш белгиланди.

Мазкур ҳукмдан норози тарафлар тошкент 
шаҳар судининг жиноят ишлари бўйича 
судлов ҳайъати апелляция инстанциясига 
процессуал қонунчиликда белгиланган 
тартиб ва муддатларда шикоятлар беришга, 
прокурор эса протест билдиришга ҳақли 
эканлиги маълум қилинади.

бу ҳақда Олий суд жамоатчилик билан 
алоқалар маркази раҳбари а.абидов ахборот 
берди.

жорий йилнинг 20 сентябрдан соғлиқни 
сақлаш вазирлиги ва Мактабгача ва мактаб 
таълими вазирлиги орқали 3 ёшдан 15 
ёшгача бўлган барча болалар, ҳомиладор 
ва эмизикли аёлларни «ёрқин миллат» 
дастури доирасида ёд препаратини тарқатиш 
бошланган.

21 сентябрь куни ижтимоий тармоқларда 
наманган вилоятининг чуст туманида 
болаларнинг оммавий заҳарланиши содир 
бўлгани ҳақида хабарлар тарқалди. шу 
куни 16:00 дан бошлаб чуст туман тиббиёт 
бирлашмасига 71 нафар бола ётқизилган. 
уларда иситма, баъзиларида қорин оғриғи, 
диарея ва қусиш каби аломатлар кузатилган.

22 сентябрь куни эрта тонгда соғлиқни 
сақлаш вазирлиги чустда болаларнинг 
оммавий заҳарланишини тасдиқловчи 
баёнот берди. лекин вазирлик заҳарланиш 
сабабларини ҳам, жабрланганлар сонини ҳам 
очиқламади.

соғлиқни сақлаш вазирлиги наманганда 
ўнлаб болаларнинг саломатлиги 
ёмонлашишига сабаб қилиб кўрсатилаётган 
«Kaliy yodid 1 mg (0,001) tabletka №100 
(антиструмин)» дори воситаси истеъмолини 
лаборатория хулосалари чиққунга қадар 
зудлик билан вақтинча тўхтатиб туриш 
ҳақида топшириқ берди.

Reklama o‘Rnida

—Мамлакатимизда амалга оширилаёт­
ган улкан қурилиш­бунёдкорлик ишла­
рига менинг ва жамоамизнинг ҳиссаси 
қўшилаётганидан жуда хурсандман, — 
дейди суҳбатдошимиз. — президенти­
миз томонидан қурилиш соҳасини жадал 
ривожлантириш, қурилишда янги тех­
нологиялар ва энергия тежамкор мате­
риалларни қўллаш, қурилиш­пудрат ва 
лойиҳа ташкилотларининг моддий­техник 
базасини мустаҳкамлаш ва улар учун ма­
лакали кадрлар тайёрлаш тизимини ку­
чайтиришга қартилаётган эътибор соҳа 
ривожининг янги даврини бошлаб берди. 
бевосита фаолиятимдан келиб чиқиб ай­
тадиган бўлсам, бизнинг ташкилотимиз 
ҳам ривожланган туркия, хитой, россия 
ва европа давлатларидан янги замоно­
вий технологиялар ва қурилиш техника­
лари олиб келиб ишларни йўлга қўйган­
миз, соҳада кенг кўламли ислоҳотларнинг 
амалга оширилиши натижасида қурилиш 
соҳаси ўз тараққиётининг янги босқичи­
га кўтарилди. 2017 йилдан бошлаб август 
ойининг иккинчи якшанба куни “ўзбеки­
стон респуб ликаси қурилиш соҳаси хо­
димлари куни” деб эълон қилиниши ҳам 
қурилиш ва бунёдкорлик ишларини жа­
даллаштиришда, қолаверса, бугунги кун­
да соҳада қўлга киритилаётган ютуқларни 
кенг тарғиб этиш ва соҳада фаолият олиб 
бораётган мутахассисларни рағбатланти­
ришда катта ўрин тутди.

дарҳақиқат, мамлакатимизда қурилиш 
ва бунёдкорлик ишларига қаратилаётган 
юксак эътибор натижасида соҳада улкан 
ютуқлар қўлга киритилмоқда. тасдиқла­
наётган мақсадли дастурлар доирасида 
арзон намунавий уй­жойлар, кўп қаватли 
уйлар ва ижтимоий соҳа объектларидан 
ташқари, йирик иншоотлар ва инфра­
тузилма объектлари ҳам фойдаланишга 
топширилаяпти. “TAROMUSH” масъулия­
ти чекланган жамияти томонидан ҳам бу 
борада кўплаб ишлар амалга оширила­
япти.

— жумладан, жамоамиз билан кейин­
ги йилларда республикамизнинг барча 
вилоятларида ҳарбий ва ижтимоий соҳа 
объектлари, кўп қаватли уй­жойларни 
қуриш ишларини олиб боряпмиз, тош­
кент вилояти ҳокимлиги, фавқулодда 
вазиятлар вазирлиги, ички ишлар ва­
зирлиги, ўзбекистон республикаси Мил­
лий гвардия ва бошқа давлат ва хусусий 
ҳамкорлар билан ҳамкорликда бир неч­
та объектларни қуриб фойдаланишга 
топшириб келяпмиз, шулар жумласига 
тошкент ва сирдарё  вилояти фавқулод­

да вазиятлар бошқармаси, фавқулодда 
вазиятлар вазирлигининг марказий ап­
парати, марказий базаси  ҳамда ёшлар 
марказининг маъмурий биноларини ва 
бошқа бир қанча бино­иншоотларни за­
монавий архитектура талаблари асоси­
да фойдаланишга топширдик, — дейди 
суҳбатдошимиз. — президентимизнинг 
аҳолини арзон уй­жой билан  таъмин­
лашга қаратилган қарорлари ижросини 
таъминлаш юзасидан тошкент вилояти­
нинг нурафшон ва бекобод шаҳарлари­
да 10 дан ошиқ 9 қаватдан юқори бўлган 
уй­жойларни ҳамда фавқулодда вазият­
лари вазирлиги ходимлари учун тошкент 
шаҳрида қуриб битказган хизмат уйлари 
ҳам ана шундай замонавийликни ўзи­
да акс эттирган.  фаолиятимиз давоми­
да энг аввало, сифатга алоҳида эътибор 
бераётганимиз бизга бўлган ишончнинг 
ортишига хизмат қилаяпти. болалигим­
дан тоғаларим, устозларим  болтабой  ва 
тоштемир  бозоровларга ҳавас қилган­
ман, орадан  йиллар ўтиб, тоғаларим ўз­

ларига шогирд қилиб олишди, шу соҳа­
нинг сир­асрорларини ўргатишгани учун 
яратганга беҳисоб шукроналар келтира­
ман. Ҳозирги кунда  уларнинг издошла­
ри сифатида ўзим ҳам раҳбар бўлиб иш 
фаолиятимни олиб бормоқдаман. эриш­
ган барча ютуқлар учун ҳар доим улар­
дан миннатдор бўламан. 

суҳбатимиз давомида Ҳамза акадан 
оиласи ҳақида ҳам сўрадик. у кишининг 
айтишича, турмуш ўртоғи билан аҳиллик­
да турмуш кечириб, (ҳозирча деб кулади 
суҳбатдошимиз) икки ўғил, икки қизни 
тарбия лаб вояга етказишмоқда.

— Ота­онам оддий қишлоқ одамла­
ри бўлишган, умрлари узоқ бўлсин, онам 
борлар, ёшлари 90 ёшдан ошган бувим 
бор,  мен ҳар доим уларнинг дуоларини 
ва ўгитларини олишга ҳаракат қиламан.  
инсоннинг ҳаётда эришган ютуқларида 
оиланинг ўрни жуда катта деб биламан, 
— дейди Ҳамза байқабилов, — Оиласида 
тинчлик, хотиржамлик бўлган инсоннинг 
ишида унум, топганида барака бўлади, деб 
ўйлайман. Мен ҳар доим ишончни йўқот­
масликка ҳаракат қиламан. демоқчи бўл­
ганим, ишга ҳалоллик билан ёндашгани­
миз учун доимо ҳамкорларнинг ишончини 
қозониб келаяпмиз. 

ўзим самарқанд вилояти нуробод ту­
манидаги “жом” қишлоғида туғилганман. 
шу қишлоқдаги 22­мактабда ўқиганман, 
болалигим қишлоқда ўтган. 1999 йил 
9­синфни тугатиб, тошкент меҳмонхона 
хўжалиги техникумига ҳужжат топшир­
ганман ва ўқишга қабул қилинганман. 
техникумдаги ўқишдан сўнг хусусий кор­
хоналарда фаолият юритиб, тажрибамни 
орттирдим. “бир йигитга қирқ ҳунар оз” 
деганларидек, самарқанд қишлоқ хўжа­
лиги институти ва тошкент давлат иқти­
содиёт университетида таҳсил олдим. 
Олган барча билим ва кўникмаларимни 
ўзим раҳбарлик қилаётган “TAROMUSH” 
масъулияти чекланган жамиятининг риво­
жи учун йўналтириб, эл­юрт равнақи учун 
имкон даражасида ҳисса қўшаётганимдан 
мамнунман. Муҳтарам президентимизнинг 
бизларга яратиб бераётган имкониятлари 
сабаб, мана шундай натижаларга эриша­
япмиз. бизнинг мақсадимиз, авваламбор, 
ҳар бир қураётган бино ва иншоотлари­
мизнинг муккамал даражада бўлиши са­
налади. шу сабабли лойиҳадан тортиб 
фойдаланишгача бўлган ҳар бир жараён­
нинг сифатли бўлишига алоҳида эътибор 
қаратамиз. корхонамиз тошкент шаҳрида  
ҳам кўплаб қурилиш­бунёдкорлик ишла­
рини амалга ошираяпти. Ҳозирда 100 дан 
ортиқ ишчи ўринлари яратилган тошкент 
вилоятида ўзимизнинг ғишт, тайёр бетон, 
плита, темир­бетон маҳсулотлари ишлаб 
чиқариш заводларимиз, қум­шағал чиқа­
радиган кареер драбелкаларимиз фао­
лияти йўлга қўйилган. бу корхоналарда 
сифатли қурилиш маҳсулотлари ишлаб 
чиқарилмоқда, ишлаб чиқарилган маҳсу­
лотларимизни аввало ўзимизнинг қури­
лиш объектларимизга ва бошқа ҳамкор 
ташкилотларга ва қурилишларга етка­
зиб бермоқдамиз, оиламиз фаровонлиги­
ни таъминлаш билан бирга қўшимча иш 
ўринларини яратиб, юртдошларимизнинг 
иш билан бандлигини таъминлаётганимиз 
ҳам катта ютуқларимиздан, деб биламан. 
кейинги вақтларда фаолиятимиз асосан 
тошкент вилоятида кечмоқда. вилоятнинг 
барча раҳбарларига, шахсан вилоят ҳо­
кими зоир Мирзаевга  йирик объектлар­
ни қуриб, фойдаланишга топшириш учун 
жамоамизга катта ишонч билдираётгани 
учун миннатдорлик билдирамиз. 

халқимизда “аҳиллик ва ҳалоллик бор 
жойда қут­барака, файз бўлади”, деган 
гап бор. бугун сўз юритган қаҳрамонимиз 
— Ҳамза байқабилов ҳам ана шу инсоний 
мезонларга амал қилиб, кам бўлмаётган, 
элнинг дуосини олаётган инсонлардан 
бири. Орамизда ана шундай изланувчан, 
ҳалоллик билан ўз ишига ёндошадиган 
инсонлар кўпайсин, деймиз!

ойгул раЗЗоҚова, 
журналист.

“TAROMUSH” НиНГ 
МаРД ЎЂЛОНи

кейинги йилларда МаМлакатиМизда иҚтисОдиётнинг 
Ҳар бир жабҲасида кенг кўлаМли Қурилиш ва бунёдкОрлик 
ишлари аМалга ОширилМОҚда. шаҲар ва ҚишлОҚ аҲОли пун­
ктларининг МеъМОрий Қиёфасини тубдан янгилаш, уларни 
заМОнавий шаҲарсОзлик талаблари асОсида ривОжланти­
риш ҲаМда аҲОлининг уй­жОй ва ижтиМОий­Маиший шарО­
итини яхшилашга Қаратилган кОМплекс чОра­тадбирлар­
нинг аМалга Оширилиши натижасида юртиМизнинг барча 
Ҳудудларида заМОнавий бинО­иншООтлар, уй­жОйлар Қад 
рОстлаб, ОбОд Манзара касб этМОҚда. 

бугунги МаҚОлаМиз ҚаҲраМОни бўлган ҲаМза байҚабилОв 
раҲбарлик Қилаётган “TAROMUSH” Масъулияти чекланган 
жаМияти жаМОаси ҲаМ ушбу хайрли ишларга МунОсиб Ҳис­
са Қўшиб келМОҚда. 

» мамлакатимизда 
қурилиш ва 
бунёдкорлик ишларига 
қаратилаётган юксак 
эътибор натижасида 
соҳада улкан ютуқлар 
қўлга киритилмоқда. 
тасдиқланаётган 
мақсадли дастурлар 
доирасида арзон 
намунавий уй-
жойлар, кўп қаватли 
уйлар ва ижтимоий 
соҳа объектларидан 
ташқари, йирик 
иншоотлар ва 
инфратузилма 
объектлари ҳам 
фойдаланишга 
топширилаяпти. 
“TAROMUSH” 
масъулияти чекланган 
жамияти томонидан 
ҳам бу борада 
кўплаб ишлар амалга 
оширилаяпти.


